
Tǝwrat 16-ⱪisim

«Nǝⱨǝmiya»

Kirix sɵz

Arⱪa kɵrünüxi
Mǝzkur kitab «Əzra» degǝn kitab bilǝn ohxax dǝwrgǝ baƣlanƣan bolup, «Əzra»diki «kirix 

sɵz» muxu kitabⱪa kirix sɵz bolalaydu. «Əzra»niǌ kirix sɵzidǝ deyilginigǝ ohxax, Tǝwratniǌ 
«Nǝⱨǝmiya» degǝn ⱪismimu ⱪisⱪa bir mǝzgillik tarih toƣruluⱪ yezilƣan. Bu waⱪit tǝhminǝn 
miladiyǝdin ilgiriki 445-430 yillar idi; sürgünlükkǝ elip ketilgǝn Israillarniǌ ǝwladliridin 
birnǝqqǝ miǌi Babildiki birⱪǝdǝr raⱨǝtlik turmuxni taxlap, Pǝlǝstindǝ japa-muxǝⱪⱪǝtlik yeǌi 
turmuxni baxlaxⱪa Yerusalemƣa ⱪaytip kǝlgǝnidi. Az degǝndimu ikki milyon Yǝⱨudiy hǝlⱪi 
Babil wǝ Parsta ⱪalƣini bilǝn, ⱪaytⱪanlarniǌ sani az idi. «Ⱪaytix»lar üq ⱪetim bolƣan bolup, 
ular tɵwǝndikidǝk; — 

1-ⱪaytix: 	 miladiyǝdin ilgiri 537-yili, Zǝrubbabǝl yetǝkligǝn, tǝhminǝn 50000 adǝm

2-ⱪaytix: 	 miladiyǝdin ilgiri 458-yili, Əzra yetǝkligǝn, tǝhminǝn 1800 adǝm

3-ⱪaytix:	 miladiyǝdin ilgiri 445-444-yili, Nǝⱨǝmiya yetǝkligǝn; pǝⱪǝt birnǝqqǝ 
ⱨünǝrwǝnlǝrla idi.

«Nǝⱨǝmiya» degǝn kitab üqinqi «ⱪaytix» jǝryani wǝ uniǌ yetǝkqisi bolƣan Nǝⱨǝmiya 
toƣruluⱪ hatiridur. Kitabta yǝnǝ ilgiriki «ⱪaytix»lar toƣruluⱪ birnǝqqǝ tǝpsilatlar tilƣa 
elinidu.

Nǝⱨǝmiya ɵz kitabiniǌ bexida (1:11) bizgǝ «Mǝn padixaⱨniǌ saⱪiysi idim» dǝydu. 
Imperator (padixaⱨ) Artahxaxta (yaki «Artaksǝrksis») bolsa, Əstǝr hanixniǌ ɵgǝy oƣli idi wǝ 
xübⱨisizki, u xu ihlasmǝn wǝ uluƣ ɵgǝy anisidin tǝsirlǝngǝnidi (Əstǝr Artahxaxtaniǌ atisi 
Ksǝrksisniǌ keyinki hanixi idi). Nǝⱨǝmiya Əstǝrniǌ tǝsiri bilǝn xu yahxi hizmǝtni tapⱪan 
boluxi mumkin. Oⱪurmǝnlǝrgǝ mǝlumki, «saⱪiy»niǌ hizmiti pǝⱪǝt padixaⱨⱪa xarab tutup 
beripla ⱪalmay, bǝlki xu xarab zǝⱨǝrlǝnmigǝnlikini tǝstiⱪlax üqün awwal uni tetip beⱪixtin 
ibarǝt idi. Bundaⱪ mǝs’uliyǝt bilǝn ⱨǝrkünniǌ kɵp waⱪitlirida padixaⱨniǌ yenida turuxi 
kerǝk idi; xuǌa saⱪiylar ⱪabiliyǝtlik adǝm bolsa, daim padixaⱨlarniǌ muⱨim mǝsliⱨǝtqiliriniǌ 
biri bolup ⱪalatti. Artahxaxta intayin bay padixaⱨ bolup, Nǝⱨǝmiyamu padixaⱨniǌ yenida 
hizmǝttǝ bolƣaqⱪa, xübⱨisizki umu bay bolup kǝtkǝn boluxi mumkin.

Mǝzkur kitabtin biz Nǝⱨǝmiyaniǌ ⱨǝm huxhuy ⱨǝm duaƣa berilgǝn adǝm ikǝnlikini tezla 
bayⱪaymiz. Nǝⱨǝmiyaniǌ kɵǌli eƣirlaxⱪanda padixaⱨ bu ⱨalitini dǝrⱨal bayⱪidi (2:1). U xad-
huramliⱪniǌ mǝnbǝsi wǝ sirini u bizgǝ keyin ayan ⱪilidu: «Pǝrwǝrdigarniǌ xad-huramliⱪi 
silǝrniǌ küqüǌlardur» (8:10).

Muxu ⱪetimⱪi ⱪayƣusiniǌ sǝwǝbi ɵzigǝ: «Sürgünlüktin ⱪutulƣan hǝlⱪniǌ ⱪaldisi 
Yǝⱨudiyǝ ɵlkisidǝ ⱪattiⱪ japa-muxǝⱪⱪǝt tartti, aⱨanǝt iqidǝ ⱪaldi. Yerusalemniǌ sepili bolsa 
ɵrüwetildi, ⱪowuⱪlirimu kɵydürüwetildi» dǝp yǝtküzülgǝn hǝwǝr idi. Xuni aǌlap u ɵz hǝlⱪi 
üqün roza tutup dua-tilǝwǝtlǝrgǝ berildi.

Bu dǝwrdiki tarihlarda (mǝsilǝn, «Əstǝr», «Əzra» wǝ «Nǝⱨǝmiya»da) bir alaⱨidilik xuki, 
kɵrünǝrlik mɵjizilǝr (mǝsilǝn, Israil Misirdin qiⱪⱪanda deǌiz ularniǌ aldida bɵlüngǝndǝk) 
yoⱪ deyǝrlik idi. Ⱨalbuki, xuniǌ bilǝn tǝǌ biz roxǝnki, Hudaniǌ dawraǌsiz ix kɵrgǝnlikini, 
bolupmu Ɵz hǝlⱪiniǌ ⱪǝlbliridǝ ⱨǝm ⱨǝtta Ɵzini tonumaydiƣanlarniǌ ⱪǝlbliridimu ünsiz 
ⱨǝm ajayib ⱨalda ixlǝydiƣanliⱪini bayⱪaymiz. Artahxaxta padixaⱨ (butpǝrǝslikkǝ ǝgǝxkǝn 
padixaⱨ boluxi mumkin idi) Nǝⱨǝmiyaniǌ ⱪayƣusini kɵrüp sǝwǝbini uⱪⱪandin keyin 
Nǝⱨǝmiyadin: «Nemǝ tǝlipiǌ bar?» dǝp soriƣanliⱪiƣa intayin ⱨǝyran ⱪalimiz. Tehimu ⱨǝyran 
ⱪalarliⱪi xuki, u Nǝⱨǝmiyaniǌ tǝlipini toluⱪ ijabǝt ⱪilip, uniǌƣa ana yurtiƣa ⱪaytip, aǌliƣan 
xu külpǝtni tügitixkǝ kerǝk bolƣan mǝblǝƣ wǝ ⱨoⱪuⱪni bǝrdi. Nǝⱨǝmiya keyin ɵzini «waliy» 
dǝp kɵrsitidu; (7:65) xuǌa roxǝnki, padixaⱨ ǝslidǝ uni xu mǝnsǝpkǝ bekitip ⱪayturƣanidi. 
Nǝⱨǝmiyaniǌ bizgǝ xu hǝwǝrni biwasitǝ eytmiƣanliⱪiniǌ ɵzi uniǌ kǝmtǝrlikiniǌ eniⱪ bir 
ipadisidur.

Xuniǌ bilǝn xu ihlasmǝn wǝ munǝwwǝr kixiniǌ yetǝkqilikidǝ Yerusalemniǌ sepiliniǌ 
ⱪaytidin ⱪurulux ixi baxlandi wǝ düxmǝnlǝrniǌ küqlük ⱪarxiliⱪi wǝ ǝtrapidiki butpǝrǝs 
ǝllǝrniǌ ⱪǝstlixigǝ ⱪarimay pǝⱪǝt 52 kün iqidǝ tügitildi. «Sepillarniǌ yeǌiwaxtin 
ⱪuruluxi»niǌ muⱨimliⱪi toƣruluⱪ biz yǝnǝ «ⱪoxumqǝ sɵz»imizdǝ azraⱪ tohtilimiz.

«Nǝⱨǝmiya» degǝn isimniǌ mǝnisi «Pǝrwǝrdigarniǌ tǝsǝllisi»dur. Nǝⱨǝmiyaniǌ ɵz 
hǝlⱪigǝ bǝrgǝn tǝsǝllisi sepil ⱪuruluxi bilǝn tohtiƣan ǝmǝs. Huddi uniǌdin ilgiri waliy bolƣan 
Əzradǝk, uniǌ qoǌⱪur arzusi xu idiki, hǝlⱪniǌ Huda bilǝn yeⱪin, durus alaⱪidǝ yaxixi, muxu 
arⱪiliⱪ hǝlⱪniǌ bǝht-bǝrikǝttin muyǝssǝr boluxi ⱨǝm Hudaniǌ xan-xǝripi bu ixlarda ayan 
boluxidin ibarǝt idi. Əzraniǌ yardimi bilǝn u hǝlⱪni bir ibadǝt soruniƣa yiƣduridu wǝ Tǝwrat 
muⱪǝddǝs ⱪanunini ularniǌ aldida oⱪutidu. Xuniǌ bilǝn pütkül jamaǝt ⱨǝⱪiⱪiy wǝ qoǌⱪur 
towaƣa kirixidu (8-10-bab).

Xuniǌ bilǝn Nǝⱨǝmiya Hudaniǌ ⱪorali bolup, Yǝⱨudiy hǝlⱪini, xundaⱪla pütkül dunyani 
pütkül tarihniǌ mǝrkizi bolƣan Mǝsiⱨniǌ dunyaƣa kelixigǝ tǝyyar boluxⱪa bir ⱪǝdǝm 
yeⱪinlaxturdi. Xu ixta u Əzradǝk idi (bu jǝryan toƣruluⱪ biz «Əzra»diki «kirix sɵz» wǝ «ⱪoxumqǝ 
sɵz»imizdǝ tohtilimiz).

«Nǝⱨǝmiya» degǝn ⱪisimni kim yazƣan»?

«Əzra»diki «kirix sɵz» wǝ «ⱪoxumqǝ sɵz»imizdǝ tohtalƣinimizdǝk, «Əzra» wǝ 
«Nǝⱨǝmiya»niǌ muǝllipi Əzraniǌ ɵzi idi. Ⱨalbuki, «Nǝⱨǝmiya»niǌ nurƣun yǝrliridǝ 
Nǝⱨǝmiyaniǌ dualiri yaki ɵziniǌ ⱨessiyatliri stihiyilik ⱨalda urƣup qiⱪⱪan bolƣaqⱪa, 
Nǝⱨǝmiya ɵzi mǝzkur kitabniǌ kɵp ⱪisimlirini yazƣan, andin Əzra originalni kɵrüp, tǝⱨrirlǝp 
muⱨǝrrir rolida tüzǝtkǝn, dǝp ⱪaraymiz.

Mǝzmun: —

1-2-bab: 	 Sürgünlüktin üqinqi «ⱪaytix»
		  Ⱪayƣuluⱪ hǝwǝr (1-bab)
		  Mǝhpiy qarlap tǝkxürüx (2-bab)
3-7-bab: 	 Yeǌiwaxtin ⱪurulux
		  Mudapiǝ ⱪurux (3-bab)
		  Japa-muxǝⱪⱪǝtkǝ duq kelix (4-6-bab)
		  Sirtⱪi ⱪarxiliⱪ
		  Iqki zulum
		  «Ⱪaytⱪan» baturlarniǌ tizimliki (7-bab)
8-10-bab: 	 Yeǌilinix, towa ⱪilix
		  Tǝwratniǌ eqilixi (8-bab)
		  Gunaⱨlarni tonup yetix (9-bab)
		  Ⱪǝsǝm eytix, ⱪaytidin ǝⱨdigǝ baƣlinix (10-bab)
11-13-bab: 	 Islaⱨat
		  Yerusalemda turuxⱪa ɵzlirini pida ⱪilƣanlar (11-bab)
		  Hǝlⱪ ɵzlirini, sepilni Hudaƣa atap beƣixlax (12-bab)
		  Roⱨiy tüzitixlǝr (13-bab) 
		  (a) natoƣra nikaⱨlar bilǝn bulƣinix — islaⱨat
		  (ǝ) ianǝ-ɵxrǝ ⱪilmasliⱪ — islaⱨat
		  (p) xabat künini bulƣax — islaⱨat
		  (b) wǝzipilǝrdin waz keqix — islaⱨat

••••••••

Nǝⱨǝmiya
Yerusalemniǌ eqinixliⱪ, harabliⱪ ⱨaliti

1 1 Ⱨaⱪaliyaniǌ oƣli Nǝⱨǝmiya xundaⱪ bayan ⱪildiki: — Yigirminqi yili Kislǝw eyida, mǝn 
Xuxan ⱪǝl’ǝsidǝ turattim,1

 2 Ɵz ⱪerindaxlirimdin biri bolƣan Ⱨanani bilǝn birnǝqqǝ kixi 
Yǝⱨudiyǝdin qiⱪip kǝldi; mǝn ulardin sürgünlüktin ⱪutulup ⱪalƣan Yǝⱨudalar wǝ Yerusalem 
toƣrisida soridim. 3 Ular maǌa: — Sürgünlüktin ⱪutulƣan hǝlⱪniǌ ⱪaldisi Yǝⱨudiyǝ ɵlkisidǝ 
ⱪattiⱪ japa-muxǝⱪⱪǝt astida wǝ aⱨanǝt iqidǝ ⱪaldi. Yerusalemniǌ sepili bolsa ɵrüwetildi, 
ⱪowuⱪlirimu kɵydürüwetildi, dǝp eytip bǝrdi.

Nǝⱨǝmiyaniǌ Yerusalem üqün roza tutup dua ⱪilixi
4 Mǝn bu gǝplǝrni aǌlap olturup yiƣlap kǝttim, birnǝqqǝ küngiqǝ nalǝ-pǝryad kɵtürüp, 
asmanlardiki Huda aldida roza tutup, dua ⱪilip 5 mundaⱪ dedim: — «I asmandiki Huda 
Pǝrwǝrdigar, Ɵzini sɵyüp, ǝmrlirini tutⱪanlarƣa ɵzgǝrmǝs meⱨir kɵrsitip ǝⱨdisidǝ turƣuqi 
uluƣ wǝ dǝⱨxǝtlik Tǝǌri,2

 6 ǝmdi Seniǌ aldiǌda muxu pǝyttǝ ⱪulliriǌ Israillar üqün peⱪir 
ⱪuluǌniǌ keqǝ-kündüz ⱪiliwatⱪan bu duasiƣa ⱪuliⱪiǌ selinƣay, kɵzüǌ oquⱪ bolƣay! Mǝn 
biz Israillarniǌ Seniǌ aldiǌda sadir ⱪilƣan gunaⱨlirimizni etirap ⱪilimǝn; mǝnmu, atamniǌ 
jǝmǝtimu gunaⱨ ⱪilduⱪ! 7 Biz Seniǌ yoluǌƣa tǝtür ix ⱪilip, Sǝn ⱪuluǌ Musaƣa tapiliƣan 
ǝmrliriǌ, bǝlgilimiliriǌ wǝ ⱨɵkümliriǌni ⱨeq tutmiduⱪ. 8-9 Seniǌ Ɵz ⱪuluǌ Musaƣa ta-
pilap: «Əgǝr silǝr wapasizliⱪ ⱪilsaǌlar, silǝrni pütün taipilǝrniǌ arisiƣa tarⱪitiwetimǝn; 
lekin Maǌa yenip kelip, Meniǌ ǝmrlirimni tutup ǝmǝl ⱪilsaǌlar, gǝrqǝ araǌlardin ⱨǝtta 
asmanlarniǌ ǝǌ qetigǝ ⱪoƣliwetilgǝnlǝr bolsimu, Mǝn ularni xu yǝrdin yiƣip, Meniǌ na-
mimni tiklǝxkǝ talliƣan jayƣa elip kelimǝn» degǝn sɵzüǌni yad ⱪilƣaysǝn, dǝp ɵtünimǝn.3

 

10 Bularniǌ ⱨǝmmisi Seniǌ ⱪulliriǌ wǝ Seniǌ hǝlⱪiǌ, Ɵzüǌniǌ zor ⱪudritiǌ wǝ küqlük 
ⱪoluǌ bilǝn ⱨɵrlükkǝ ⱪutⱪuzduǌ. 11 I Rǝbbim, ⱪuluǌniǌ duasiƣa ⱨǝm Seniǌ namiǌdin 
ǝyminixtin sɵyüngǝn ⱪulliriǌniǌmu duasini ⱪuliⱪiǌ tiǌxiƣay; bügün ⱪuluǌniǌ ixlirini 
oǌuxluⱪ ⱪilƣaysǝn, uni xu kixiniǌ aldida iltipatⱪa erixtürgǝysǝn». 
Xu waⱪitta mǝn padixaⱨniǌ saⱪiysi idim.

Padixaⱨniǌ Nǝⱨǝmiyaniǌ Yerusalemni, 
jümlidin sepilini ⱪayta oǌxap qiⱪixiƣa ruhsǝt ⱪilixi

2 1 Wǝ xundaⱪ boldiki, padixaⱨ Artahxaxtaniǌ yigirminqi yili Nisan eyi, padixaⱨniǌ 
aldiƣa xarab kǝltürülgǝnidi; mǝn xarabni elip padixaⱨⱪa sundum. Buniǌdin ilgiri mǝn 

padixaⱨniǌ aldida ⱨeqⱪaqan ƣǝmkin kɵrüngǝn ǝmǝs idim. 
2 Xuniǌ bilǝn padixaⱨ meniǌdin: — Birǝr kesiliǌ bolmisa, qirayiǌ nemixⱪa xunqǝ ƣǝmkin 
kɵrünidu? Kɵǌlüǌdǝ qoⱪum bir dǝrd bar, dewidi, mǝn intayin ⱪorⱪup kǝttim. 3 Mǝn 
padixaⱨⱪa: — Padixaⱨim mǝǌgü yaxiƣayla! Ata-bowilirimniǌ ⱪǝbriliri jaylaxⱪan xǝⱨǝr 
harabilikkǝ aylanƣan, dǝrwaza-ⱪowuⱪliri kɵydürüwetilgǝn tursa, mǝn ⱪandaⱪmu ƣǝmkin 
kɵrünmǝy? — dedim.
4 Padixaⱨ meniǌdin: — Seniǌ nemǝ tǝlipiǌ bar? — dǝp soriwidi, mǝn asmandiki Hudaƣa dua 
ⱪilip, 5 andin padixaⱨⱪa: — Əgǝr padixaⱨimniǌ kɵǌligǝ muwapiⱪ kɵrünsǝ, ⱪulliri ɵzliriniǌ 

1:1 «yigirminqi yili» — Pars padixaⱨi Artahxaxtaniǌ yigirminqi yilini kɵrsitidu (2:1ni kɵrüǌ).
1:5  Mis. 20:6; 34:7; Qɵl. 14:18; Ⱪan. 5:10; Zǝb. 86:15; 103:8; 145:8-9; Dan. 9:4 
1:8-9 Ⱪan. 4:25, 26, 27; 30:2, 3, 4

aldida iltipatⱪa erixkǝn bolsa, meni Yǝⱨudiyǝgǝ ǝwǝtkǝn bolsila, ata-bowilirimniǌ ⱪǝbriliri 
jaylaxⱪan xǝⱨǝrgǝ berip, uni yeǌiwaxtin ⱪurup qiⱪsam, dedim.
6 Padixaⱨ (xu qaƣda hanix padixaⱨniǌ yenida olturatti) mǝndin: — Sǝpiriǌgǝ ⱪanqilik waⱪit 
ketidu? Ⱪaqan ⱪaytip kelisǝn? — dǝp soridi. Xuniǌ bilǝn padixaⱨ meni ǝwǝtixni muwapiⱪ 
kɵrdi; mǝnmu uniǌƣa ⱪaytip kelidiƣan bir waⱪitni bekittim. 7 Mǝn yǝnǝ padixaⱨtin: — 
Aliyliriƣa muwapiⱪ kɵrünsǝ, maǌa Əfrat dǝryasiniǌ u ⱪetidiki waliylarƣa meni taki 
Yǝⱨudiyǝgǝ barƣuqǝ ɵtkili ⱪoyux toƣruluⱪ yarliⱪ hǝtlirini pütüp bǝrgǝn bolsila;4

 8 Wǝ yǝnǝ 
padixaⱨliⱪ ormanliⱪiƣa ⱪaraydiƣan Asafⱪa muⱪǝddǝs ɵygǝ tǝwǝ bolƣan ⱪǝl’ǝniǌ dǝrwaziliri, 
xuniǌdǝk xǝⱨǝrniǌ sepili wǝ ɵzüm turidiƣan ɵygǝ ketidiƣan limlarni yasaxⱪa kerǝklik 
yaƣaqlarni maǌa berix toƣruluⱪmu bir yarliⱪni pütüp bǝrgǝn bolsila, dedim. Hudayimniǌ 
xǝpⱪǝtlik ⱪoli üstümdǝ bolƣaqⱪa, padixaⱨ iltipat ⱪilip bularniǌ ⱨǝmmisini maǌa bǝrdi.5

 

9 Xuniǌ bilǝn mǝn dǝryaniǌ u ⱪetidiki waliylarniǌ yeniƣa berip padixaⱨniǌ yarliⱪlirini 
tapxurdum. Padixaⱨ yǝnǝ birnǝqqǝ ⱪoxun sǝrdarliri bilǝn atliⱪ lǝxkǝrlǝrnimu maǌa ⱨǝmraⱨ 
boluxⱪa orunlaxturƣanidi. 10 Ⱨoronluⱪ Sanballat bilǝn Ammoniy Tobiya degǝn ǝmǝldar 
Israillarniǌ mǝnpǝǝtini izdǝp adǝm kǝptu, degǝn hǝwǝrni aǌlap intayin narazi boldi.6

Nǝⱨǝmiyaniǌ keqisi sepilni qarlaxⱪa qiⱪixi
11 Mǝn Yerusalemƣa kelip üq kün turdum. 12 Andin keqisi mǝn wǝ maǌa ⱨǝmraⱨ bolƣan 
birnǝqqǝ adǝm ornimizdin turduⱪ (mǝn Hudayimniǌ kɵǌlümgǝ Yerusalem üqün nemǝ ix-
larni ⱪilixni salƣanliⱪi toƣrisida ⱨeqkimgǝ birǝr nemǝ demigǝnidim). Ɵzüm mingǝn ulaƣdin 
baxⱪa ⱨeqⱪandaⱪ ulaƣmu almay, 13 keqisi «Jilƣa ⱪowuⱪi»din qiⱪip «Əjdiⱨa buliⱪi»ƣa ⱪarap 
meǌip, «Tezǝk ⱪowuⱪi»ƣa kelip, Yerusalemniǌ buzuwetilgǝn sepillirini wǝ kɵydürüwetilgǝn 
ⱪowuⱪ-dǝrwazilirini kɵzdin kǝqürdum. 14 Yǝnǝ aldiƣa meǌip «Bulaⱪ ⱪowuⱪi» bilǝn «Xaⱨanǝ 
kɵl»gǝ kǝldim; lekin xu yǝrdǝ mǝn mingǝn ulaƣniǌ ɵtüxikǝ yol bǝk tar kǝlgǝqkǝ, 15 keqidǝ 
mǝn jilƣa bilǝn qiⱪip sepilni kɵzdin kǝqürüp qiⱪtim. Andin yenip «Jilƣa ⱪowuⱪi»din xǝⱨǝrgǝ 
kirip, ɵygǝ ⱪayttim.
16 Əmǝldarlarniǌ ⱨeqⱪaysisi meniǌ nǝgǝ barƣanliⱪimni wǝ nemǝ ⱪilƣanliⱪimni bilmǝy 
ⱪelixti, qünki mǝn ya Yǝⱨudiylarƣa, kaⱨinlarƣa, ya ǝmir-ⱨakimlarƣa wǝ yaki baxⱪa hizmǝt 
ⱪilidiƣanlarƣa ⱨeqnemǝ eytmiƣanidim.

Nǝⱨǝmiyaniǌ hǝlⱪni sepilni ⱪayta selixⱪa ilⱨamlanduruxi
17 Keyin mǝn ularƣa: — Silǝr beximizƣa kǝlgǝn balayi’apǝtni, Yerusalemniǌ harabigǝ 
aylanƣanliⱪini, sepil ⱪowuⱪliriniǌ kɵydürüwetilgǝnlikini kɵrdüǌlar; keliǌlar, ⱨǝmmimiz 
ⱨaⱪarǝtkǝ ⱪeliwǝrmǝslikimiz üqün Yerusalemniǌ sepilini ⱪaytidin yasap qiⱪayli, — de-
dim. 18 Mǝn yǝnǝ ularƣa Hudayimniǌ xǝpⱪǝtlik ⱪoliniǌ meniǌ üstümdǝ bolƣanliⱪini wǝ 
padixaⱨniǌ maǌa ⱪilƣan gǝplirini eytiwidim, ular: — Ornumizdin turup uni yasayli! — 
deyixip, bu yahxi ixni ⱪilixⱪa ɵz ⱪollirini ⱪuwwǝtlǝndürdi.
19 Lekin Ⱨoronluⱪ Sanballat, hizmǝtkar Ammoniy Tobiya ⱨǝm ǝrǝb bolƣan Gǝxǝm bu ixni 
aǌlap bizni zaǌliⱪ ⱪilip mǝnsitmǝy: — Silǝrniǌ bu ⱪilƣiniǌlar nemǝ ix? Silǝr padixaⱨⱪa 
asiyliⱪ ⱪilmaⱪqimusilǝr? — deyixti.
20 Mǝn ularƣa jawab berip: — Asmanlardiki Huda bolsa bizni ƣǝlibigǝ erixtüridu wǝ Uniǌ 
ⱪulliri bolƣan bizlǝr ⱪopup ⱪurimiz. Lekin silǝrniǌ Yerusalemda ⱨeqⱪandaⱪ nesiwǝǌlar, 
ⱨoⱪuⱪuǌlar yaki yadnamǝǌlar yoⱪ, — dedim.

2:7 «Əfrat dǝryasiniǌ u ⱪeti...» — mǝzkur kitabta muxu yǝdin baxlap «dǝrya» «Əfrat dǝryasi»ni kɵrsitidu. «U ⱪeti...» 
— dǝryaniǌ ƣǝrbiy tǝripi.      «...meni taki Yǝⱨudiyǝgǝ barƣuqǝ ɵtkili ⱪoyux» — yaki «...sǝpirimdǝ meni alƣa sürüx».
2:8 Dan. 9:25
2:10 «Tobiya degǝn ǝmǝldar» — ibraniy tilida «Tobiya degǝn ⱪul».

Sepilni bɵlǝklǝrgǝ bɵlüp oǌxaxⱪa buyruluxi
Kona xǝⱨǝrniǌ hǝritisini kɵrüǌ

3 1 Xu qaƣda bax kaⱨin Əliyaxib wǝ uniǌ kaⱨin ⱪerindaxliri ⱪopup «Ⱪoy ⱪowuⱪi»ni 
yeǌiwaxtin yasap qiⱪti; ular ⱪowuⱪniǌ ⱪanatlirini ornitip, uni Hudaƣa atap muⱪǝddǝs 

dǝp bekitti; ular «Yüzniǌ munari» bilǝn «Ⱨananiyǝlniǌ munari»ƣiqǝ bolƣan ariliⱪtiki sepilni 
oǌxap, uni muⱪǝddǝs dǝp bekitti;7

 2 Uniǌƣa tutax ⱪismini Yeriholuⱪlar yasidi; yǝnǝ uniǌƣa 
tutax ⱪismini Imriniǌ oƣli Zakkur yasidi. 3 «Beliⱪ ⱪowuⱪi»ni Sǝnaaⱨniǌ oƣulliri yasidi; ular 
uniǌ lim-kexǝklirini selip, ⱪanatliri, taⱪaⱪliri wǝ baldaⱪlirini ornatti. 4 Uniǌƣa tutax ⱪismini 
Ⱨakozniǌ nǝwrisi, Uriyaniǌ oƣli Mǝrǝmot yasidi; uniǌƣa tutax ⱪismini Mǝxǝzabǝlniǌ 
nǝwrisi, Bǝrǝkiyaniǌ oƣli Mǝxullam yasidi. Uniǌƣa tutax ⱪismini Baanaⱨniǌ oƣli Zadok 
yasidi.8

 5 Uniǌƣa tutax ⱪismini Tǝkoaliⱪlar yasidi; lekin ularniǌ qoǌliri ɵz hojisiniǌ ixini 
zimmisigǝ ilixⱪa unimidi. 
6 «Kona ⱪowuⱪ»ni Pasiyaniǌ oƣli Yǝⱨoda bilǝn Besodiyaniǌ oƣli Mǝxullam yasidi; ular 
uniǌ lim-kexǝklirini selip, ⱪanatliri, taⱪaⱪliri wǝ baldaⱪlirini ornatti.9

 7 Ularniǌ yenidiki tu-
tax ⱪismini Gibeonluⱪ Mǝlatiya, Meronotluⱪ Yadon ⱨǝmdǝ Dǝryaniǌ bu ƣǝrbiy tǝripidiki 
waliylarniǌ baxⱪuruxi astidiki Gibeonluⱪlar bilǝn Mizpaⱨliⱪlar yasidi.10

 8 Ularniǌ yenidiki 
tutax ⱪismini zǝrgǝrlǝrdin bolƣan Harⱨayaniǌ oƣli Uzziyǝl yasidi. Uniǌƣa tutax ⱪismini 
huxbuy buyum yasaydiƣan ǝtirqilǝrdin Ⱨananiya yasidi. Ular Yerusalem sepilini taki «Ⱪelin 
tam»ƣiqǝ oǌxap yasidi.11

 9 Ularniǌ yenidiki tutax ⱪismini Yerusalemniǌ yeriminiǌ ⱨakimi 
bolƣan Hurniǌ oƣli Refaya yasidi. 10 Ularniǌ yenida, Harumafniǌ oƣli Yǝdaya ɵziniǌ 
ɵyiniǌ udulidiki ⱪismini yasidi. Ularniǌ yenidiki ⱪismini Haxabniyaniǌ oƣli Ⱨattux yasidi. 
11 Ⱨarimniǌ oƣli Malkiya bilǝn Paⱨat-Moabniǌ oƣli Ⱨaxxub sepilniǌ baxⱪa bir bɵliki bilǝn 
«Humdanlar munari»ni yasidi. 12 Ularniǌ yenidiki tutax ⱪismini Yerusalemniǌ yeriminiǌ 
ⱨakimi Halloⱨǝxniǌ oƣli Xallom ɵzi wǝ uniǌ ⱪizliri yasidi.
13 «Jilƣa ⱪowuⱪi»ni Ⱨanun bilǝn Zanoaⱨ xǝⱨiriniǌ aⱨalisi yasidi. Ular uni yasap, uniǌ 
ⱪanatliri, taⱪaⱪliri wǝ baldaⱪlirini ornatti wǝ yǝnǝ «Tezǝk ⱪowuⱪi»ƣiqǝ miǌ gǝz sepilnimu 
yasidi. 14 «Tezǝk ⱪowuⱪi»ni Bǝyt-Ⱨakkǝrǝm yurtiniǌ baxliⱪi Rǝkabniǌ oƣli Malkiya yasidi; 
ular uni yasap, uniǌ ⱪanatliri, taⱪaⱪliri wǝ baldaⱪlirini ornatti.
15 «Bulaⱪ ⱪowuⱪi»ni Mizpaⱨ yurtiniǌ baxliⱪi Kol-Ⱨozǝⱨniǌ oƣli Xallum yasidi. U uni yasap, 
ɵgzisini yepip, uniǌ ⱪanatliri, taⱪaⱪliri wǝ baldaⱪlirini ornatti wǝ yǝnǝ xaⱨanǝ baƣniǌ ye-
nidiki Siloam kɵliniǌ sepilini «Dawutniǌ xǝⱨiri»din qüxidiƣan pǝlǝmpǝygiqǝ yeǌiwaxtin 
yasidi.12

16 Uniǌdin keyinki tutax ⱪismini Dawutniǌ ⱪǝbriliriniǌ udulidiki wǝ uniǌdin keyinki 
sün’iy kɵlgǝ ⱨǝm uniǌ kǝynidiki «Palwanlarniǌ ɵyi»gǝ ⱪǝdǝr Bǝyt-Zur yurtiniǌ yeriminiǌ 
ⱨakimi, Azbukniǌ oƣli Nǝⱨǝmiya yasidi. 17 Uniǌdin keyinki tutax ⱪismini Lawiylar — 
Yǝni Baniniǌ oƣli Rǝⱨum yasidi, uniǌ yenidiki tutax ⱪismini Keilaⱨniǌ yerim yurtiniǌ 
ⱨakimi Ⱨaxabiya ɵz yurtiƣa wakalitǝn yasap qiⱪti. 18 Uniǌ yenidiki tutax ⱪismini ularniǌ 

3:1 «Yüzniǌ munari» — baxⱪa hil tǝrjimilǝr: — «Ⱨammeaⱨniǌ munari» yaki «Meaⱨniǌ munari».       «muⱪǝddǝs 
dǝp bekitti» — nemixⱪa xundaⱪ bekitidu? Uniǌ «Ⱪoy ⱪowuⱪi» dǝp atilixniǌ sǝwǝbi bǝlkim ibadǝthanida sunulidiƣan 
ⱪurbanliⱪlar (kɵpinqisi ⱪoylar, ǝlwǝttǝ) xu dǝrwazidin xǝⱨǝrgǝ elip kirilǝtti. Xuǌa ⱪurbanliⱪlarniǌ kirix yolini 
«muⱪǝddǝs» dǝp bekitix tolimu muwapiⱪ idi — demǝk, xu dǝrwazidin ⱪurbanliⱪlardin baxⱪa ⱨeqⱪandaⱪ nǝrsilǝrni elip 
kirixkǝ bolmaytti.
3:4 «Ⱨakozniǌ...» — yaki «Kozniǌ...».
3:6 «Pasiyaniǌ oƣli Yǝⱨoda» — yaki «Pasiyaniǌ oƣli Yoyada».
3:7 «Dǝrya» — Əfrat dǝryasi.     «Mǝlatiya, Meronotluⱪ Yadon ⱨǝmdǝ Dǝryaniǌ bu ƣǝrbiy tǝripidiki waliylarniǌ 
baxⱪuruxi astidiki Gibeonluⱪlar bilǝn Mizpaⱨliⱪlar yasidi» — baxⱪa birhil tǝrjimisi: «Mǝlatiya... wǝ Yadon yasidi; bular 
Dǝryaniǌ ƣǝrbiy tǝripidiki waliylar idarǝ ⱪilidiƣan Gibeonluⱪlar wǝ Mizpaⱨliⱪlar idi». 
3:8 «... oǌxap yasidi» — yaki «...suwap qiⱪti».
3:15 «xaⱨanǝ baƣniǌ yenidiki Siloam kɵli» — muxu yǝrdǝ ibraniy tilida «xaⱨanǝ baƣniǌ yenidiki Xelaⱨ kɵli» deyilidu.

«Bulaⱪ ⱪowuⱪi»

«Tezǝk ⱪowuⱪi»

«Tǝkxürüx 
ⱪowuⱪi» (yaki 

«Mifkad ⱪowuⱪi»)

«Ⱪoy ⱪowuⱪi»

Yedayaning ɵyi

Kaⱨinlarning ɵyliri

Ⱪoral-yaraƣ ambirining qiⱪix yoli

Qokqiyip turƣan 
munar (26-ayǝt)

«At ⱪowuⱪi»

«Xǝrⱪiy dǝrwaza»

Dokmuxtiki balihanisi

Bǝnyamin bilǝn Ⱨaxxubning ɵyi

«Dawutning xǝⱨiri»din 
qüxidiƣan pǝlǝmpǝy

Ordidiki qoⱪqiyip turƣan egiz 
munar (25-ayǝt)

«Palwanlarning ɵyi»

Qoⱪqiyip turƣan qong 
munar (27-ayǝt)

Dawutning ⱪǝbriliri

«Yüzning munari»
(«Meaⱨning munari»)

Ibadǝthana hizmǝtkarliri 
bilǝn sodigǝrlǝrning 
ⱪoruliri.

Padixaⱨ ordisi

«Ⱨananiyǝlning munari»

«Beliⱪ ⱪowuⱪi» 
(«Əfra'imning ⱪowuⱪi»)

«Kona ⱪowuⱪ» 
(Kona sepilning ⱪowuⱪi)

Azariyaning ɵyi

Ofǝl («dɵng»)

Zadoⱪning ɵyi

Əliyaxibning ɵyi

«Suniy kɵl»

Kona sepil«Humdanlarning munari»

«Su ⱪowuⱪi»

«Jilƣa ⱪowuⱪi»

«Ⱪelin tam»

Bǝrǝkiyaning oƣli 
Mǝxullamning ⱪorusi

Siloam (Xǝlaⱨ) kɵli

Yerusalemning ⱪowuⱪ-dǝrwaziliri 
(Nǝⱨǝmiya dǝwri - «Nǝⱨǝmiya» 3-babni kɵrüng)

Yerusalemniǌ ⱪowuⱪliri (Nǝⱨǝmiya ⱪayta ⱪurƣan)   «Nǝⱨ‭.» 3

ⱪerindaxliri — Keilaⱨniǌ ikkinqi yeriminiǌ ⱨakimi, Ⱨenadadniǌ oƣli Baway yasidi.13

 19 Uniǌ 
yenida, Mizpaⱨniǌ ⱨakimi Yǝxuyaniǌ oƣli Ezǝr ⱪoral-yaraƣ ambiriƣa qiⱪix yoliniǌ udu-
lida, sepilniǌ doⱪmuxidiki yǝnǝ bir bɵlikini yasidi. 20 Zabbayniǌ oƣli Baruⱪ uniǌdin keyinki 
yǝnǝ bir bɵlikini, yǝni sepilniǌ doⱪmuxidin taki bax kaⱨin Əliyaxibniǌ ɵyiniǌ dǝrwazisiƣiqǝ 
bolƣan bɵlikini kɵǌül ⱪoyup yasidi. 21 Uniǌ yenida Ⱨakozniǌ nǝwrisi, Uriyaniǌ oƣli 
Mǝrǝmot sepilniǌ Əliyaxibniǌ ɵyiniǌ dǝrwazisidin taki Əliyaxibniǌ ⱨoylisiniǌ ahiriƣiqǝ 
bolƣan yǝnǝ bir bɵlikini yasidi.14

 22 Bulardin keyinki bir ⱪismini Iordan tüzlǝǌlikidikilǝr, 
kaⱨinlar yasidi. 23 Bularniǌ yenida, Binyamin bilǝn Ⱨaxxub ɵz ɵyiniǌ udulidiki bɵlikini yasi-
di. Ulardin keyin Ananiyaniǌ nǝwrisi, Maaseyaⱨniǌ oƣli Azariya ɵz ɵyiniǌ yenidiki ⱪisimni 
yasidi. 24 Uniǌ yenida, Azariyaniǌ ɵyidin taki sepilniǌ doⱪmuxiƣiqǝ bolƣan yǝnǝ bir bɵlikini 
Ⱨenadadniǌ oƣli Binnuiy yasidi. 25 Uniǌ yenida, Uzayniǌ oƣli Palal padixaⱨ ordisiniǌ 
doⱪmuxi, xuniǌdǝk ordidiki qoⱪqiyip turƣan, zindan ⱨoylisiniǌ yenidiki egiz munarniǌ 
udulidiki bɵlikini yasidi. Uniǌdin keyinki bir bɵlikini Paroxniǌ oƣli Pidaya yasidi. 26 Əmdi 
Ofǝldǝ turidiƣan ibadǝthana hizmǝtkarliri künqiⱪix tǝrǝptiki «Su ⱪowuⱪi»niǌ udulidiki wǝ 
qoⱪqiyip turƣan munarniǌ udulidiki sepilni yasidi.15

 27 Qoⱪqiyip turƣan qoǌ munarniǌ 
udulida Tǝkoaliⱪlar taki Ofǝl sepiliƣiqǝ bolƣan ikkinqi bir bɵlikini yasidi. 28 «At ⱪowuⱪi»niǌ 
yuⱪiri bir bɵlikini kaⱨinlar ⱨǝrbiri ɵz ɵyiniǌ udulidiki ⱪismini yasidi. 29 Immǝrniǌ oƣli Za-
dok ularniǌ yenida, keyinki ⱪismini, ɵz ɵyiniǌ udulidiki bir bɵlikini yasidi. Uniǌ yenidiki 
tutax ⱪismini «xǝrⱪiy dǝrwaza»niǌ dǝrwaziwǝni Xekaniyaniǌ oƣli Xemaya yasidi. 30 Uniǌ 
yenida, Xǝlǝmiyaniǌ oƣli Ⱨananiya bilǝn Zalafniǌ altinqi oƣli Ⱨanun ikkinqi bir bɵlikini 
yasidi; ularniǌ yenida, Bǝrǝkiyaniǌ oƣli Mǝxullam ɵz ⱪorusiniǌ udulidiki bir bɵlǝkni ya-
sidi. 31 Uniǌ yenida, xu yǝrdin tartip ibadǝthana hizmǝtkarliri bilǝn sodigǝrlǝrniǌ ⱪoruliridin 
ɵtüp, «Tǝkxürüx ⱪowuⱪi»niǌ udulidiki sepil doⱪmuxiniǌ balihanisiƣiqǝ bolƣan bɵlikini 
zǝrgǝrlǝrdin bolƣan Malkiya yasidi.16

 32 Doⱪmuxniǌ balihanisi bilǝn «Ⱪoy ⱪowuⱪi»niǌ 
ariliⱪidiki bɵlǝkni zǝrgǝrlǝr bilǝn sodigǝrlǝr yasidi. 

Sanballatniǌ hapa boluxi wǝ mǝshirǝ ⱪilixi

4 1 Xundaⱪ boldiki, Sanballat bizniǌ sepilni yeǌiwaxtin oǌxawatⱪanliⱪimizni aǌlap 
ƣǝzǝplinip, ⱪǝⱨri bilǝn Yǝⱨudalarni mǝshirǝ ⱪildi. 2 U ɵz ⱪerindaxliri wǝ Samariyǝ ⱪoxuni 

aldida: — Bu zǝip Yǝⱨudalar nemǝ ⱪiliwatidu? Ular ɵzlirini xundaⱪ mustǝⱨkǝmlimǝkqimu? Ular 
ⱪurbanliⱪlarni sunmaⱪqimu? Ular bir kün iqidǝ püttürüxmǝkqimu? Topa dɵwiliri iqidin kɵyüp 
kǝtkǝn taxlarni kolap qiⱪirip ularƣa jan kirgüzǝmdikǝn? — dedi.17

 3 Uniǌ yenida turuwatⱪan 
Ammoniy Tobiya: — Ular ⱨǝrⱪanqǝ yasisimu, bir tülkǝ sepilniǌ üstigǝ yamixip qiⱪsa, ularniǌ 
tax temini ɵrüwetidu! — dedi.

Nǝⱨǝmiyaniǌ duasi
4 — I Hudayimiz, ⱪulaⱪ selip aǌliƣaysǝn, kǝmsitilmǝktimiz, ularniǌ ⱪilƣan ⱨaⱪarǝtlirini 
ɵz bexiƣa yandurƣaysun; ularni tutⱪun ⱪilip elip berilƣan yaⱪa yurtta hǝⱪniǌ oljisiƣa 

3:18 «Baway» — yaki «Binnuiy».
3:21 «Ⱨakozniǌ nǝwrisi» — yaki «Kozniǌ nǝwrisi».
3:26 «ibadǝthana hizmǝtkarliri» — ibraniy tilida «Nǝtaniylar».
3:31 «udulidiki sepil doⱪmuxiniǌ balihanisiƣiqǝ» — yaki «udulidiki sepil doⱪmuxiƣa qiⱪix yoliƣiqǝ» yaki «udulidiki 
sepil doⱪmuxidiki pǝlǝmpǝygiqǝ».
4:2 «Ular ɵzlirini xundaⱪ mustǝⱨkǝmlimǝkqimu?» — yaki «ular ɵz mǝyliqǝ xundaⱪ ketiwǝrsǝ bolamdu?» yaki «ɵzlirigǝ 
tayinip bu ixni ⱪilalamdu?». Tekistniǌ ibraniy tilini qüxinix sǝl tǝs.     «Topa dɵwiliri iqidin kɵyüp kǝtkǝn taxlarni 
kolap qiⱪirip ularƣa jan kirgüzǝmdikǝn?» — bu mǝshirǝ sɵzliri iqidǝ bir-birigǝ zit kelidiƣan ixlar bar. Ⱪariƣanda, gǝrqǝ 
Sanballat mazaⱪ ⱪilƣini bilǝn, uniǌ ⱪuruluxⱪa bolƣan ƣǝzipi uniǌda bu ix püttürülüxi mumkin, degǝndǝk birhil 
ⱪorⱪunqniǌ barliⱪiƣa ispat bolidu.

aylandurƣaysun! 5 Ularniǌ ⱪǝbiⱨlikini yapmiƣaysǝn, gunaⱨliri aldiǌdinmu ɵqürüwetil-
misun; qünki ular sepilni oǌxawatⱪanlarniǌ kɵǌligǝ azar bǝrdi!
6 Xundaⱪtimu sepilni yeǌiwaxtin oǌxawǝrduⱪ; uni ulap, egizlikini yerimiƣa yǝtküzduⱪ; qün-
ki kɵpqilik kɵǌül ⱪoyup ixlidi.

Düxmǝnlǝrniǌ tosⱪunluⱪ wǝ buzƣunqiliⱪ ⱪilixⱪa ⱪǝstlixi
7 Xundaⱪ boldiki, Sanballat, Tobiya, Ərǝblǝr, Ammoniylar, Axdodluⱪlar Yerusalem sepil-
lirini yeǌiwaxtin oǌxax ⱪuruluxiniǌ yǝnila elip beriliwatⱪanliⱪini, sepil bɵsükliriniǌ 
etiwetilgǝnlikini aǌlap ⱪattiⱪ ƣǝzǝpkǝ kelixti-dǝ, 8 birliktǝ Yerusalemƣa ⱨujum ⱪilip uniǌda 
ⱪalaymiⱪanqiliⱪ tuƣduruxni ⱪǝstlǝxti. 9 Xuǌa biz Hudayimizƣa iltija ⱪilduⱪ ⱨǝm ularniǌ 
sǝwǝbidin keqǝ-kündüz kɵzǝtqi ⱪoyup, ɵzlirimiz ulardin mudapiǝlǝnduⱪ.
10 Bu qaƣda Yǝⱨudiyǝdikilǝr: — Ixqi-ⱨammallar ⱨalidin kǝtti, xuniǌdǝk qalma-kesǝk ǝhlǝtlǝr 
yǝnila naⱨayiti kɵp, biz sepilni oǌxaxⱪa ⱨǝtta sepilƣimu yeⱪinlixalmiduⱪ! — deyixti. 11 Xuniǌ 
bilǝn bir waⱪitta düxmǝnlirimiz: — Ular sǝzmǝstǝ, ular kɵrmǝstǝ, ularniǌ arisiƣa kiriwelip 
ularni ɵltürüp, ⱪuruluxni tohtitiwetimiz! — deyixti.
12 Wǝ xundaⱪ boldiki, ularniǌ ǝtrapida turuwatⱪan Yǝⱨudalarmu yenimizƣa on ⱪetim ke-
lip: — Ⱪaysi tǝrǝpkǝ ⱪarisaǌlar, ular xu tǝrǝptin kelip silǝrgǝ ⱨujum ⱪilmaⱪqi! — dǝp hǝwǝr 
yǝtküzüxti.18  13 Xuǌa mǝn hǝlⱪni jǝmǝt-jǝmǝt boyiqǝ, ⱪoliƣa ⱪiliq, nǝyzǝ wǝ oⱪyalirini elip, 
sepili pǝs bolƣan yaki ⱨujumƣa oquⱪ turƣan yǝrlǝrdǝ sepilniǌ arⱪisida ⱪarawulluⱪta turuxⱪa 
ⱪoydum. 14 Kɵzdin kǝqürüp qiⱪⱪandin keyin ornumdin ⱪopup mɵtiwǝrlǝr bilǝn ǝmǝldarlar 
wǝ baxⱪa hǝlⱪⱪǝ: — Ulardin ⱪorⱪmaǌlar; uluƣ wǝ dǝⱨxǝtlik Rǝbni esiǌlarda tutuǌlar, ɵz 
ⱪerindaxliriǌlar, oƣul-ⱪizliriǌlar, ayalliriǌlar wǝ ɵy-makaniǌlar üqün jǝǌ ⱪiliǌlar, de-
dim.

Bir tǝrǝptin ixlǝx, bir tǝrǝptin mudapiǝlinix
15 Xundaⱪ boldiki, ɵzliriniǌ suyiⱪǝstini bilip ⱪalƣanliⱪimiz düxmǝnlǝrniǌ ⱪuliⱪiƣa yetip 
barƣaq, xuniǌdǝk Huda ularniǌ suyiⱪǝstini bitqit ⱪilƣaq, biz ⱨǝmmimiz sepilƣa ⱪaytip, 
ⱨǝrbirimiz ǝsli ix ornimizda ixni dawamlaxturiwǝrduⱪ.
16-17 Ənǝ xu qaƣdin baxlap hizmǝtkarlirimniǌ yerimi ix bilǝn boldi, yerimi ⱪoliƣa nǝyzǝ, 
ⱪalⱪan, oⱪya tutⱪan, dobulƣa-sawut kiygǝn ⱨalda yürüxti. Sǝrdar-ǝmǝldarlar sepilni 
oǌxawatⱪan barliⱪ Yǝⱨuda jǝmǝtidikilǝrniǌ arⱪisida turdi. Ⱨǝm yüklǝrni toxuwatⱪanlar 
ⱨǝm ularƣa yük artiwatⱪanlarmu bir ⱪolida ixlǝp, bir ⱪolida yaraƣlirini qiǌ tutuxⱪani
di.18 Tamqilarniǌ ⱨǝrbiri bǝllirigǝ ⱪiliq-hǝnjǝrlirini asⱪan ⱨalda sepilni yasawatatti; kanayqi 
bolsa yenimda turatti. 19 Mǝn mɵtiwǝrlǝr, ǝmǝldarlar wǝ baxⱪa hǝlⱪⱪǝ: — Bu ⱪurulux naⱨayiti 
qoǌ, dairisi kǝǌ; biz ⱨǝmmimiz sepilda bɵlǝk-bɵlǝklǝr boyiqǝ tarⱪilip ixlǝp, bir-birimizdin 
yiraⱪ turuwatimiz. 20 Xuǌa mǝyli ⱪǝyǝrdǝ boluǌlar, kanay awazini aǌlisaǌlarla, biz bar xu 
yǝrgǝ kelip yiƣiliǌlar; Hudayimiz biz üqün jǝǌ ⱪilidu, — dedim.19

21 Biz ǝnǝ xu tǝriⱪidǝ ixliduⱪ; hǝlⱪniǌ yerimi taǌ atⱪandin tartip yultuz qiⱪⱪuqǝ nǝyzilirini 
qiǌ tutup turuxti. 22 U qaƣda mǝn yǝnǝ hǝlⱪⱪǝ: — Ⱨǝmmǝylǝn ɵz hizmǝtkari bilǝn keqini 
Yerusalemƣa kirip ɵtküzsun, xundaⱪ bolsa ular keqisi bizniǌ muⱨapizǝtqilikimizni ⱪilidu, 
kündüzi ixlǝydu, dedim. 23 Xundaⱪ ⱪilip ya mǝn, nǝ ⱪerindaxlirim, ya hizmǝtkarlirim yaki 
maǌa ǝgǝxkǝn muⱨapizǝtqilǝrniǌ ⱨeqⱪaysisi kiyimlirini selixmidi; ⱨǝrbiri ⱨǝtta suƣa 
barƣandimu ɵziniǌ yaraƣlirini eliwalatti.20

4:12 «ⱪaysi tǝrǝpkǝ ⱪarisaǌlar, ular xu tǝrǝptin kelip silǝrgǝ ⱨujum ⱪilmaⱪqi!» — ǝsli ayǝtniǌ kɵqürülmisi kǝmtük 
bolƣaqⱪa, mǝnisini jayida qiⱪirix tǝs bolup ⱪaldi; xuǌa muxu Yǝⱨudiylarniǌ eytⱪan sɵzliriniǌ birnǝqqǝ hil tǝrjimiliri 
bar. Lekin asasiy mǝniliriniǌ ⱨǝmmisi düxmǝnlǝrniǌ ⱨǝrtǝrǝplimǝ ⱪǝstlǝxlirini kɵrsitidu.
4:20 Mis. 14:25; Ⱪan. 1:30; 28:7
4:23 «ⱨǝrbiri ⱨǝtta suƣa barƣandimu ɵziniǌ yaraƣlirini eliwalatti» — yaki «ⱨǝrbiri oǌ ⱪolidin yaraƣlirini 

Namratlarniǌ nalisi

5 1 U qaƣda halayiⱪ wǝ ularniǌ hotunliri ɵz ⱪerindaxliri bolƣan Yǝⱨudalar üstidin xikayǝt 
ⱪilip ⱪattiⱪ dad-pǝryad kɵtürüxti. 2 Bǝzilǝr: — Biz wǝ oƣul-ⱪizlirimizniǌ jan sanimiz 

kɵp, kün kǝqüriximiz üqün toyƣudǝk axliⱪ almisaⱪ bolmaydu, deyixti. 3 Yǝnǝ bǝzilǝr: — Biz 
aqarqiliⱪta ⱪalƣan waⱪtimizda axliⱪ elip yǝymiz dǝp etizlirimiz, üzümzarliⱪlirimizni wǝ 
ɵylirimizni rǝnigǝ berixkǝ mǝjbur bolduⱪ, deyixti. 4 Wǝ yǝnǝ bǝzilǝr: — Padixaⱨniǌ etizlirimiz 
wǝ üzümzarliⱪlirimiz üstigǝ salƣan baj-seliⱪni tapxuruxⱪa pul ⱪǝrz alduⱪ.21

 5 Gǝrqǝ bǝdǝnlirimiz 
ⱪerindaxlirimizniǌ bǝdǝnlirigǝ, pǝrzǝntlirimiz ularniǌ pǝrzǝntlirigǝ ohxax bolsimu, lekin 
oƣul-ⱪizlirimizni ⱪul-dedǝk boluxⱪa tapxurmay amalimiz bolmidi; ǝmǝliyǝttǝ ⱪizlirimizdin 
bǝziliri alliⱪaqan dedǝk bolupmu kǝtti; ularni bǝdǝl tɵlǝp ⱨɵrlükkǝ qiⱪirixⱪa ⱪurbimiz yǝtmidi, 
qünki bizniǌ etizlar wǝ üzümzarliⱪlirimiz ⱨazir baxⱪilarniǌ ⱪolididur, — deyixti.

Nǝⱨǝmiyaniǌ mɵtiwǝrlǝr bilǝn mǝnsǝpdarlarni ƣǝzǝp bilǝn ǝyiblixi
6 Mǝn ularniǌ dad-pǝryadlirini wǝ eytⱪan bu gǝplirini aǌliƣandin keyin ⱪattiⱪ ƣǝzǝplǝndim. 
7 Kɵǌlümdǝ birǝr ⱪur oyliniwalƣandin keyin, mɵtiwǝrlǝr bilǝn ǝmǝldarlarni ǝyiblǝp: 
— Silǝr ɵz ⱪerindaxliriǌlarƣa ⱪǝrz berip ulardin ɵsüm alidikǝnsilǝr-ⱨǝ! — dǝp tǝnbiⱨ 
bǝrdim. Andin ularniǌ sǝwǝbidin qoǌ bir yiƣin eqip22

 8 ularni: — Biz küqimizniǌ yetixiqǝ 
yat taipilǝrgǝ setiwetilgǝn ⱪerindiximiz Yǝⱨudalarni ⱪayturup setiwalduⱪ, lekin silǝr bi-
zni ularni ⱪayturup setiwalsun dǝp ⱪerindaxliriǌlarni yǝnǝ setiwǝtmǝkqi boluwatamsilǝr? 
— dǝp ǝyibliwidim, ular dǝydiƣan gǝp tapalmay, xük turup ⱪaldi. 9 Andin mǝn ularƣa yǝnǝ: 
— Silǝrniǌ bu ⱪilƣiniǌlar ⱪamlaxmaptu. Silǝr düxmǝnlirimiz bolƣan taipilǝr aldida bi-
zni aⱨanǝtkǝ ⱪaldurmay, Hudayimizniǌ ⱪorⱪunqida maǌsaǌlar bolmasmidi? 10 Mǝnmu, 
ⱪerindaxlirim wǝ hizmǝtkarlirim ularƣa pul wǝ axliⱪ ɵtnǝ berip turup ɵsüm alsaⱪ alattuⱪ! 
Silǝrdin ɵtünimǝn, mundaⱪ ɵsüm elixtin waz keqǝyli!23

 11 Ɵtünüp ⱪalay, silǝr dǝl bügün ularniǌ 
etizlirini, üzümzarliⱪ, zǝytunzarliⱪ wǝ ɵylirini ⱪayturup beriǌlar, wǝ xuniǌdǝk silǝr ular-
din ündürüwalƣan pul, axliⱪ, yeǌi mǝy-xarab wǝ yeǌi zǝytun mayliriniǌ ɵsümini ularƣa 
ⱪayturup beriǌlar, dedim.24

12 Ular: — Ⱪayturup berimiz, ǝmdi ulardin ⱨeq ɵsüm almaymiz; sili nemǝ desilǝ, biz xundaⱪ 
ⱪilimiz, deyixti. Mǝn kaⱨinlarni qaⱪirtip kelip, ularni bu wǝdǝ boyiqǝ xundaⱪ ijra ⱪilixⱪa ⱪǝsǝm 
iqküzdüm.25  13 Mǝn tonumniǌ pexini ⱪeⱪip turup: — Kim muxu wǝdini ada ⱪilmisa, Huda xu 
yol bilǝn uniǌ ɵzini ɵz ɵyidin wǝ mal-mülkidin mǝⱨrum ⱪilip ⱪeⱪiwǝtsun! Xu yol bilǝn uniǌ 
ⱨǝmmǝ nemisi ⱪuruⱪdilip ⱪalƣuqǝ ⱪeⱪiwetilsun! — dedim. Pütkül jamaǝt birdǝk: «Amin!» deyixti 
ⱨǝm Pǝrwǝrdigarƣa Ⱨǝmdusana oⱪuxti. Andin kɵpqilik xu wǝdisi boyiqǝ deginidǝk ⱪilixti.

qüxürüxmidi» yaki «ⱨǝrbirǝylǝn pǝⱪǝt yuyunƣandila kiyimlirini salatti». Əyni tekist kǝmtüktǝk kɵrünidu.
5:4 «Padixaⱨniǌ etizlirimiz wǝ üzümzarliⱪlirimiz üstigǝ salƣan baj-seliⱪni tapxuruxⱪa pul ⱪǝrz alduⱪ» — yaki 
«padixaⱨniǌ baj-seliⱪini tɵlǝxkǝ etizlirimiz wǝ üzümzarliⱪlirimizni rǝnigǝ berip pul ⱪǝrz alduⱪ».
5:7 Mis. 22:24
5:10 «Mǝnmu, ⱪerindaxlirim wǝ hizmǝtkarlirim ularƣa pul wǝ axliⱪ ɵtnǝ berip turup ɵsüm alsaⱪ alattuⱪ» — baxⱪa birhil 
tǝrjimisi: — (1) «mǝnmu, ⱪerindaxlirim, hizmǝtkarlirimmu ularƣa pul wǝ axliⱪ ɵtnǝ berip turuwatimiz» yaki: — (2) 
«mǝnmu, ⱪerindaxlirim, hizmǝtkarlirimmu ularƣa pul wǝ axliⱪ ɵtnǝ berip turayli». 
–Nǝⱨǝmiyaniǌ harakteri bǝk sehiy bolƣaqⱪa, bǝlkim ɵsümsiz ɵtnǝ-ⱪǝrzni kɵp bǝrgǝn boluxi mumkin idi. Uniǌ üstigǝ, 
ⱪerindaxlarƣa ɵtnǝ berip ɵsüm elix Musa pǝyƣǝmbǝrgǝ nazil ⱪilinƣiniƣa hilapliⱪ («Mis.» 22:25, «Pǝnd.» 15:5). Xuǌa bu 
ikkinqi hil tǝrjimini toƣra ǝmǝs, dǝp ⱪaraymiz.       «mundaⱪ ɵsüm elixtin waz keqǝyli!» — yaki «muxundaⱪ ⱪǝrzgǝ rǝni 
elixtin waz keqǝyli!».
5:11 «...bügün ularniǌ etizlirini, üzümzarliⱪ, zǝytunzarliⱪ wǝ ɵylirini ⱪayturup beriǌlar...» — muxu etiz ⱪatarliⱪ 
mülüklǝr ǝslidǝ ⱪǝrz-ɵtnilǝrgǝ «rǝnǝ» süpitidǝ ⱪoyulƣan bolup, ⱪǝrz igiliri ularni tartiwalƣan bolsa kerǝk.       «pul, axliⱪ...
wǝ yeǌi zǝytun mayliriniǌ ɵsümini» — ibraniy tilida «pul, axliⱪ, ...wǝ yeǌi zǝytun mayliriniǌ yüzdin biri» yaki «ɵsümi 
bir pirsǝnt» — ⱪandaⱪ tǝrjimǝ ⱪilinixtin ⱪǝt’iynǝzǝr, muxu sɵzlǝr qoⱪum ɵsümniǌ ɵzini kɵrsitixi kerǝk.
5:12 «Mǝn kaⱨinlarni qaⱪirtip kelip, ularni ... xundaⱪ ijra ⱪilixⱪa ⱪǝsǝm iqküzdüm» — kaⱨinlar ǝslidǝ ⱪǝrz igiliri ǝmǝs; 
ularniǌ mǝs’uliyiti baxⱪilarniǌ xu wǝdisini ada ⱪilixiƣa nazarǝtqilik ⱪilixtin ibarǝt idi. Əslidǝ kaⱨinlar ɵsüm berix 
toƣruluⱪ muⱪǝddǝs ⱪanun-bǝlgilimilǝrni bilixi kerǝk idi, xundaⱪla bundaⱪ wǝziyǝtkǝ yol ⱪoymasliⱪi kerǝk idi.

Pak-diyanǝtlik wǝ addiy-sadda Nǝⱨǝmiya
14 Xuniǌdǝk, Yǝⱨudiyǝ zeminida ularƣa waliy boluxⱪa tiklǝngǝn kündin buyan, yǝni padixaⱨ 
Artahxaxtaniǌ yigirminqi yilidin ottuz ikkinqi yiliƣiqǝ bolƣan on ikki yil iqidǝ nǝ mǝn, 
nǝ meniǌ uruⱪ-tuƣⱪanlirim waliyliⱪ nenini ⱨeq yemiduⱪ. 15 Mǝndin ilgiri waliy bolƣanlar 
hǝlⱪⱪǝ eƣirqilik selip, ulardin kündilik axliⱪ, mǝy-xarab wǝ xuniǌdǝk ⱪiriⱪ xǝkǝl kümüx elip 
kǝlgǝnikǝn; ⱨǝtta ularniǌ hizmǝtkarlirimu hǝlⱪniǌ üstidin ⱨoⱪuⱪwazliⱪ ⱪilip kǝlgǝnikǝn. Le-
kin mǝn Hudadin ⱪorⱪidiƣinim üqün undaⱪ ⱪilmidim.26

 16 Mǝn dǝrwǝⱪǝ sepilniǌ ⱪuruluxiƣila 
berilgǝqkǝ, biz ⱨǝtta birǝr etiznimu setiwalmiduⱪ; meniǌ barliⱪ hizmǝtkarlirimmu ⱪuruluxta 
ixlǝxkǝ xu yǝrgǝ yiƣilatti. 17 Ətrapimizdiki yat ǝllǝrdin bizniǌ yenimizƣa kǝlgǝnlǝrdin bɵlǝk, 
meniǌ bilǝn bir dastihanda ƣiza yǝydiƣanlar Yǝⱨudiylar wǝ ǝmǝldarlardin bir yüz ǝllik 
kixi idi. 18 Ⱨǝrküni bir kala, hillanƣan altǝ ⱪoy tǝyyarlinatti, yǝnǝ maǌa bǝzi uqar ⱪuxlar 
tǝyyarlinatti; ⱨǝr on kündǝ bir ⱪetim ⱨǝrhil mol mǝy-xarab bilǝn tǝminlinǝtti. Xundaⱪ bolsimu 
mǝn yǝnila «waliy neni»ni tǝlǝp ⱪilmidim; qünki ⱪurulux Ixi hǝlⱪniǌ üstidiki eƣir yük idi.
19 — Aⱨ Hudayim, mǝn muxu hǝlⱪ üqün ⱪilƣan barliⱪ iximni yad ǝtkǝysǝn, maǌa xapaǝt 
kɵrsǝtkǝysǝn!.27

Sanballatniǌ ⱪuruluxⱪa tosⱪunluⱪ ⱪilix suyiⱪǝsti

6 1 Xundaⱪ boldiki, Sanballat, Tobiya, ǝrǝb bolƣan Gǝxǝm wǝ düxmǝnlirimizniǌ ⱪalƣan 
ⱪismi meniǌ sepilni yeǌiwaxtin oǌxap qiⱪⱪanliⱪimni, sepilniǌ ǝmdi bɵsükliriniǌ 

ⱪalmiƣanliⱪini aǌlap (lekin u qaƣda mǝn tehi sepil ⱪowuⱪliriniǌ ⱪanatlirini ornatmiƣanidim), 
2 Sanballat bilǝn Gǝxǝm maǌa: — Kǝlsila, biz Ono tüzlǝǌlikidiki Kǝfirim kǝntidǝ kɵrüxǝyli! 
— dǝp adǝm ǝwǝtiptu. Əmǝliyǝttǝ ular maǌa ⱪǝst ⱪilmaⱪqi ikǝn.28

 3 Xuǌlaxⱪa mǝn ǝlqilǝrni 
ǝwǝtip: — Mǝn uluƣ bir ix bilǝn xuƣulliniwatⱪanliⱪimdin silǝr tǝrǝpkǝ qüxmǝymǝn. Mǝn 
ⱪandaⱪmu silǝrniǌ ⱪexiǌlarƣa barimǝn dǝp, ixni taxlap uni tohtitip ⱪoyay? — dedim.
4 Ular uda tɵt ⱪetim muxu tǝriⱪidǝ adǝm ǝwǝtti, mǝn ⱨǝr ⱪetim xundaⱪ jawap bǝrdim. 5 Andin 
Sanballat bǝxinqi ⱪetim xu tǝriⱪidǝ ɵz hizmǝtkariƣa peqǝtlǝnmigǝn hǝtni ⱪoliƣa tutⱪuzup 
ǝwǝtiptu. 6 Hǝttǝ: «Ⱨǝrⱪaysi ǝllǝr arisida mundaⱪ bir gǝp tarⱪilip yüridu, wǝ Gǝxǝmmu xundaⱪ 
dǝydu: — Sǝn wǝ Yǝⱨudalar birgǝ isyan kɵtürmǝkqi ikǝnsilǝr; xuǌa sǝn sepilnimu yeǌiwaxtin 
oǌxaxⱪa kirixipsǝn; eytixlarƣa ⱪariƣanda sǝn ɵzüǌni ularƣa padixaⱨ ⱪilmaⱪqikǝnsǝn.29

 7 Sǝn 
yǝnǝ Yerusalemda ɵzüǌ toƣruluⱪ: «Mana, Yǝⱨudiyǝdǝ ɵzimizniǌ bir padixaⱨimiz bar!» dǝp 
jar selip tǝxwiⱪ ⱪilixⱪa birnǝqqǝ pǝyƣǝmbǝr ⱪoyupsǝn. Əmdi bu gǝplǝr sɵzsiz padixaⱨniǌ 
ⱪuliⱪiƣa yetip bayan ⱪilinidu. Xuǌa, kǝlgin, biz birliktǝ mǝsliⱨǝtlixiwalayli» deyilgǝnikǝn.
8 Mǝn uniǌƣa: «Sǝn eytⱪan ixlar ⱨeqⱪaqan ⱪilinƣan ǝmǝs; bular bǝlki ɵz kɵǌlüǌdin oydu-
rup qiⱪarƣiniǌ, halas» dǝp jawap ⱪayturdum. 9 Əmǝliyǝttǝ, ular: «Muxundaⱪ ⱪilsaⱪ ularniǌ 
ⱪoli maƣdursizlinip, ⱪurulux ixi ada ⱪilinmay ⱪalidu!» dǝp oylap bizni ⱪorⱪatmaⱪqi idi. 
— «Əmdi meniǌ ⱪolumni ixta tehimu küqlǝndürgǝysǝn!».

Yalƣan pǝyƣǝmbǝr Xemayaniǌ tǝⱨdit selixi
10 Mǝⱨǝtabǝlniǌ nǝwrisi, Delayaniǌ oƣli Xemaya ɵzini ɵz ɵyigǝ ⱪamiwalƣanidi; mǝn uniǌ 
ɵyigǝ kǝlsǝm u: — Biz Hudaniǌ ɵyidǝ, ibadǝthaniniǌ iqidǝ kɵrüxǝyli wǝ ibadǝthaniniǌ 
dǝrwaza ⱪanatlirini etip ⱪoyayli; qünki ular seni ɵltürgili kelidu; xübⱨisizki, keqisi kelip seni 

5:15 «ⱪiriⱪ xǝkǝl kümüx» — «xǝkǝl» eƣirliⱪ miⱪdari, bir xǝkǝl kümüx bolsa bǝlkim 11.4 gram idi. Muxu yǝrdǝ «ⱪiriⱪ xǝkǝl» 
bǝlkim ⱨǝrküni hǝlⱪtin alƣan pulni kɵrsitixi mumkin.
5:19 Nǝⱨ. 13:22
6:2 «Kǝfirim kǝntidǝ» — yaki «kǝntlǝrniǌ biridǝ».
6:6 «Gǝxǝm» — ibraniy tilida muxu yǝrdǝ «Gaxmu» — Gǝxǝmniǌ yǝnǝ bir xǝkli.

ɵltürmǝkqi boldi! — dedi.30

11 Mǝn: — Maǌa ohxax bir adǝm ⱪandaⱪmu ⱪeqip kǝtsun? Mǝndǝk bir adǝm jenimni ⱪutⱪuzimǝn 
dǝp ⱪandaⱪmu ibadǝthaniƣa kiriwalƣudǝkmǝn? Mǝn ⱨǝrgiz u yǝrgǝ kiriwalmaymǝn! — dǝp 
jawap bǝrdim. 12 Qünki mǝn ⱪarisam, uniǌ Huda tǝripidin ǝwǝtilgǝn ǝmǝs, bǝlki Tobiya bilǝn 
Sanballat tǝripidin setiwelinip, maǌa zeyan yǝtküzmǝkqi bolup bu bexarǝt bǝrgǝnlikigǝ 
kɵzüm yǝtti. 13 Uni setiwelixidiki mǝⱪsǝt, meni ⱪorⱪutup, xularniǌ deginidǝk ⱪilƣuzup 
gunaⱨ ⱪilduruxtin ibarǝt idi. Xundaⱪ ⱪilƣan bolsam, namimni bulƣap meni ⱪarilaxⱪa xikayǝt 
ⱪilalaydiƣan bolatti.31

14 — «Aⱨ Huda, Tobiya bilǝn Sanballatni esiǌda tutup, ularniǌ ⱪilƣanliriƣa yarixa ɵz bexiƣa 
yandurƣaysǝn, xundaⱪla meni ⱪorⱪatmaⱪqi bolƣan ayal pǝyƣǝmbǝr Noadiya bilǝn baxⱪa 
pǝyƣǝmbǝrlǝrniǌmu ⱪilƣanlirini ɵz bexiƣa yandurƣaysǝn!».

Ⱪayta oǌxaxniǌ tamamlinixi
15 Elul eyiniǌ yigirmǝ bǝxinqi küni sepil pütti, pütün ⱪuruluxⱪa ǝllik ikki kün waⱪit kǝtti. 
16 Xundaⱪ boldiki, düxmǝnlirimiz buniǌdin hǝwǝr tapti wǝ ǝtrapimizdiki barliⱪ ǝllǝr ⱪorⱪup 
ketixti; ɵz nǝziridǝ ⱨǝywiti bǝk qüxüp kǝtti wǝ bu ⱪuruluxni Hudayimizniǌ Ɵzi elip barƣan 
ix ikǝnlikini bilip yǝtti. 17 Xu künlǝrdǝ Yǝⱨudiyǝdiki mɵtiwǝrlǝr Tobiyaƣa nurƣun hǝt yaz-
di, Tobiyamu ularƣa jawabǝn daim hǝt yezip turdi. 18 Qünki Yǝⱨudiyǝdǝ Tobiyaƣa baƣlinip 
ⱪelip, ⱪǝsǝm iqkǝn nurƣun kixilǝr bar idi; qünki u Araⱨniǌ oƣli, Xekaniyaniǌ küyoƣli idi, 
ⱨǝmdǝ uniǌ oƣli Yoⱨanan Bǝrǝkiyaniǌ oƣli Mǝxullamniǌ ⱪizini hotunluⱪⱪa alƣanidi. 
19 Xuniǌdǝk ular yǝnǝ meniǌ aldimda pat-pat Tobiyaniǌ yahxi ixlirini tilƣa elip ⱪoyuxatti 
ⱨǝm meniǌ gǝplirimnimu uniǌƣa yǝtküzüp turuxatti; Tobiya bolsa maǌa pat-pat tǝⱨdit 
selip hǝt yezip turatti.

Ⱨanani bilǝn Ⱨananiyaniǌ birliktǝ baxⱪuruxⱪa ⱪoyuluxi

7 1 Sepil oǌxilip bolup, mǝn dǝrwazilarni ornitip, dǝrwaziwǝnlǝrni, ƣǝzǝlkǝxlǝrni wǝ 
Lawiylarni bekitip tǝyinligǝndin keyin xundaⱪ boldiki, 2 Mǝn inim Ⱨanani bilǝn ⱪǝl’ǝ sǝrdari 

Ⱨananiyani Yerusalemni baxⱪuruxⱪa ⱪoydum; qünki Ⱨananiya ixǝnqlik adǝm bolup, Hudadin 
ⱪorⱪuxta kɵp adǝmlǝrdin exip ketǝtti.32

 3 Mǝn ularƣa: — Kün issiƣuqǝ Yerusalemniǌ ⱪowuⱪliri 
eqilmisun; ⱪowuⱪlarniǌ ⱪanatliri etilgǝndǝ, baldaⱪlar taⱪalƣan waⱪitliridimu dǝrwaziwǝnlǝr 
yenida turup kɵzǝt ⱪilisun; xuniǌdǝk Yerusalemda turuwatⱪanlardin ⱪarawullar kɵzǝt 
nɵwǝtlirigǝ ⱪoyulup bekitilsun; ⱨǝrbir adǝm ɵziniǌ bir kɵzitigǝ mǝs’ul bolsun, xundaⱪla 
ⱨǝrbiriniǌ kɵziti ɵz ɵyiniǌ udulida bolsun, dǝp tapilidim.33

 4 Xǝⱨǝr qoǌ ⱨǝm kǝǌri bolƣini 
bilǝn aⱨalǝ az, ɵylǝr tehi selinmiƣanidi.

6:10 «Xemaya ɵzini ɵz ɵyigǝ ⱪamiwalƣanidi — ɵzini ⱪamiwelixniǌ sǝwǝbi eniⱪ ǝmǝs; «rǝsimiy napak» bolƣanliⱪi yaki 
ⱪǝsǝm iqkǝnliki sǝwǝb bolƣan boluxi mumkin.
6:13 «Xundaⱪ ⱪilƣan bolsam, namimni bulƣap meni ⱪarilaxⱪa xikayǝt ⱪilalaydiƣan bolatti» — Sanballat wǝ Tobiyaniǌ 
bu ǝⱪli heli ⱨiylǝ-mikirlik idi. Nǝⱨǝmiya kaⱨin ǝmǝs; xuǌa (1) u ibadǝthaniƣa napak ⱨalda yaki eⱨtiyatsizliⱪ bilǝn kirsǝ 
gunaⱨ ɵtküzüxi mumkin idi; (2) «muⱪǝddǝs jay»niǌ ɵzigǝ kirgǝn bolsa gunaⱨi tehimu eƣir bolatti; ⱪaysila ǝⱨwalda 
bolsun ɵz hǝlⱪi aldidiki nam-abruyi qüxkǝn bolatti wǝ xuniǌ tüpǝylidin ⱪurulux ixi tohtitilƣan bolatti.
7:2 «inim Ⱨanan» — Nǝⱨǝmiyaniǌ inisi 1:2, 3dǝ tilƣa elinidu.     «Mǝn inim Ⱨanani bilǝn ... Ⱨananiyani Yerusalemni 
baxⱪuruxⱪa ⱪoydum» — Yerusalemni baxⱪuruxⱪa adǝmlǝrni ⱪoyux, Nǝⱨǝmiyaniǌ Artahxaxtaniǌ yeniƣa ⱪaytmaⱪqi 
ikǝnlikini kɵrsitixi mumkin (2:6ni kɵrüǌ).     «Ⱨananiya ixǝnqlik adǝm bolup...» — ibraniy tilida «u ixǝnqlik adǝm bolup..». 
Bǝzi alimlar «u» Ⱨananini kɵrsitidu, dǝp ⱪaraydu.       
7:3 «dǝrwaziwǝnlǝr yenida turup kɵzǝt ⱪilisun» — ibraniy tilida «ular yenida turup kɵzǝt ⱪilisun».       «xuniǌdǝk 
Yerusalemda turuwatⱪanlardin ⱪarawullar kɵzǝt nɵwǝtlirigǝ ⱪoyulup bekitilsun; ⱨǝrbir adǝm ɵziniǌ bir kɵzitigǝ mǝs’ul 
bolsun, xundaⱪla ⱨǝrbiriniǌ kɵziti ɵz ɵyiniǌ udulida bolsun, dǝp tapilidim» — baxⱪa birhil tǝrjimisi: «xuniǌdǝk 
Yerusalemniǌ ⱪowuⱪliri qüx waⱪtida oquⱪ turmisun; ⱪowuⱪlar etilgǝndǝ, baldaⱪliri taⱪalƣinida dǝrwaziwǝnlǝr yenida 
turup kɵzǝt ⱪilisun; Yerusalemda turuwatⱪanlardin ⱪarawullar elinip, kɵzǝt nɵwǝtlirigǝ ⱪoyup bekitilsun; bǝzilǝr alaⱨidǝ 
nɵwǝttiki kɵzǝttǝ tursun, bǝzilǝr ɵz ɵyiniǌ udulida kɵzǝttǝ tursun». Yǝnǝ baxⱪa birnǝqqǝ hil tǝrjimiliri uqrixi mumkin.

Birinqi ⱪetim ⱪaytip kǝlgǝn Yǝⱨudiylar
«Əzra» 2:1-35ni kɵrüǌ

5 Hudayim kɵǌlümgǝ mɵtiwǝrlǝr, ǝmǝldarlar wǝ hǝlⱪniǌ ⱨǝrbirini nǝsǝbnamisi boyiqǝ 
royhǝtkǝ elixⱪa ularni yiƣix niyitini saldi. Mǝn awwal birinqi ⱪetim ⱪaytip kǝlgǝn adǝmlǝrniǌ 
nǝsǝbnamisini taptim, uniǌda mundaⱪ pütülgǝnidi: —
6 Tɵwǝndikilǝr Yǝⱨudiyǝ ɵlkisidikilǝrdin, ǝsli Babil padixaⱨi Neboⱪadnǝsar tǝripidin sürgün 
ⱪilinƣanlardin, Yerusalem wǝ Yǝⱨudiyǝgǝ qiⱪip, ⱨǝrbiri ɵz xǝⱨirlirigǝ kǝtti: —3435

7 Ular Zǝrubbabǝl, Yǝxua, Nǝⱨǝmiya, Azariya, Raamiya, Naⱨamani, Mordikay, Bilxan, Mispǝrǝt, 
Bigway, Nǝⱨum wǝ Baanaⱨlar billǝ ⱪaytip kǝldi. Əmdi Israil hǝlⱪiniǌ iqidiki ǝrkǝklǝrniǌ sani 
tɵwǝndikiqǝ: —
8 Paroxniǌ ǝwladliri ikki miǌ bir yüz yǝtmix ikki kixi; 9 Xǝfatiyaniǌ ǝwladliri üq yüz yǝtmix 
ikki kixi; 10 Araⱨniǌ ǝwladliri altǝ yüz yǝtmix bǝx kixi; 11 Paⱨat-Moabniǌ ǝwladliri, yǝni Yǝxua 
bilǝn Yoabniǌ ǝwladliri ikki miǌ sǝkkiz yüz on sǝkkiz kixi; 12 Elamniǌ ǝwladliri bir miǌ ikki 
yüz ǝllik tɵt kixi; 13 Zattuniǌ ǝwladliri sǝkkiz yüz ⱪiriⱪ bǝx kixi; 14 Zakkayniǌ ǝwladliri yǝttǝ 
yüz atmix kixi; 15 Binnuiyniǌ ǝwladliri altǝ yüz ⱪiriⱪ sǝkkiz kixi; 16 Bibayniǌ ǝwladliri altǝ yüz 
yigirmǝ sǝkkiz kixi; 17 Azgadniǌ ǝwladliri ikki miǌ üq yüz yigirmǝ ikki kixi; 18 Adonikamniǌ 
ǝwladliri altǝ yüz atmix yǝttǝ kixi; 19 Bigwayniǌ ǝwladliri ikki miǌ atmix yǝttǝ kixi; 20 Adinniǌ 
ǝwladliri altǝ yüz ǝllik bǝx kixi; 21 Ⱨǝzǝkiyaniǌ jǝmǝtidin bolƣan Aterniǌ ǝwladliri toⱪsan 
sǝkkiz kixi; 22 Ⱨaxumniǌ ǝwladliri üq yüz yigirmǝ sǝkkiz kixi; 23 Bizayniǌ ǝwladliri üq yüz 
yigirmǝ tɵt kixi; 24 Ⱨarifniǌ ǝwladliri bir yüz on ikki kixi;36

 25 Gibeonniǌ ǝwladliri toⱪsan bǝx 
kixi;37  26 Bǝyt-Lǝⱨǝmliklǝr bilǝn Nitofaliⱪlar jǝmiy bir yüz sǝksǝn sǝkkiz kixi; 27 Anatotluⱪlar bir 
yüz yigirmǝ sǝkkiz kixi; 28 Bǝyt-Azmawǝtliklǝr ⱪiriⱪ ikki kixi. 29 Kiriat-yearimliⱪlar, Kǝfiraⱨliⱪlar 
wǝ Bǝǝrotluⱪlar bolup jǝmiy yǝttǝ yüz ⱪiriⱪ üq kixi; 30 Ramaⱨliⱪlar bilǝn Gebaliⱪlar jǝmiy altǝ 
yüz yigirmǝ bir kixi; 31 Mikmaxliⱪlar bir yüz yigirmǝ ikki kixi; 32 Bǝyt-Əlliklǝr bilǝn ayiliⱪlar jǝmiy 
bir yüz yigirmǝ üq kixi; 33 ikkinqi bir Nebodikilǝr ǝllik ikki kixi; 34 ikkinqi bir Elamniǌ ǝwladliri 
bir miǌ ikki yüz ǝllik tɵt kixi; 35 Ⱨarimniǌ ǝwladliri üq yüz yigirmǝ kixi; 36 Yeriholuⱪlar üq yüz 
ⱪiriⱪ bǝx kixi; 37 Lod, Ⱨadid wǝ Ononiǌ ǝwladliri jǝmiy yǝttǝ yüz yigirmǝ bir kixi;38

 38 Sinaaⱨniǌ 
ǝwladliri üq miǌ toⱪⱪuz yüz ottuz kixi.

Ⱪaytip kǝlgǝn kaⱨinlar wǝ Lawiylar
«Əzra» 2:36-42ni kɵrüǌ

39 Kaⱨinlarniǌ sani tɵwǝndikiqǝ: — Yǝxua jǝmǝtidiki Yǝdayaniǌ ǝwladliri toⱪⱪuz yüz yǝtmix 
üq kixi; 40 Immǝrniǌ ǝwladliri bir miǌ ǝllik ikki kixi; 41 Paxhurniǌ ǝwladliri bir miǌ ikki yüz 
ⱪiriⱪ yǝttǝ kixi; 42 Ⱨarimniǌ ǝwladliri bir miǌ on yǝttǝ kixi.
43 Lawiylarniǌ sani tɵwǝndikiqǝ: — Hodwaⱨniǌ ǝwladliridin, yǝni Yǝxua bilǝn Kadmiyǝlniǌ 
ǝwladliri yǝtmix tɵt kixi.39

44 Ƣǝzǝlkǝxlǝrdin: — Asafniǌ ǝwladliri bir yüz ⱪiriⱪ sǝkkiz kixi. 

7:6 «Tɵwǝndikilǝr... ǝsli Babil padixaⱨi Neboⱪadnǝsar tǝripidin sürgün ⱪilinƣanlardin...» — bu tizimlik bilǝn «Əzra» 
2-babtiki tizimlik otturisida adǝmlǝrniǌ isimliri, sani wǝ tizimlik tǝrtipidǝ bǝzidǝ azraⱪ pǝrⱪlǝr bar. Bu pǝrⱪlǝr ikki 
tizimlikniǌ ⱨǝⱪiⱪǝt ikǝnlikigǝ tehimu ispat beridu. Ikkinqi tizimlikni Yerusalemda, birinqi tizimlikni Babilda ⱪilƣan 
boluxi mumkin. Ikkinqi tizimlik ahirida Yerusalemƣa yetip kelip olturaⱪlaxⱪanlarni kɵrsitidu; birinqi tizimliktǝ 
hatirilǝngǝn bǝziliri xübⱨisizki, keyin niyitidin eynip, Yerusalemƣa barmay ⱪalƣan yaki barƣandin keyin, yǝnǝ Babilƣa 
ⱪaytip kǝtkǝnidi; xundaⱪla Yerusalemƣa ⱪaytix yolida ɵlgǝnlǝr boluximu mumkin. Əslidiki tizimlikkǝ hatirilǝnmigǝn 
bolsimu, lekin keyin Yerusalemƣa barimǝn dǝp «ⱪaytix»ⱪa ⱪatnaxⱪanlarmu bar bolsa kerǝk; ular ikkinqi tizimlikkǝ 
hatirilǝngǝn.
7:6 Əzra 2
7:24 «Ⱨarif» — «Əzra» 2:18dǝ «Yoraⱨ».
7:25 «Gibeon» — «Əzra» 2:20dǝ «Gibbar».
7:37 «Lod, Ⱨadid wǝ Ononiǌ ǝwladliri...» — yaki «Lodluⱪlar, Ⱨadidliⱪlar wǝ Onoluⱪlar...».
7:43 «Hodwaⱨ» — «Əzra» 2:40dǝ «Hodawiya».

45 Dǝrwaziwǝnlǝrniǌ nǝslidin: — Xallumniǌ ǝwladliri, Aterniǌ ǝwladliri, Talmonniǌ 
ǝwladliri, Akkubniǌ ǝwladliri, Hatitaniǌ ǝwladliri bilǝn Xobayniǌ ǝwladliri jǝmiy bir yüz 
ottuz sǝkkiz kixi. 

Ⱪaytip kǝlgǝn muⱪǝddǝs jay wǝ xaⱨ jǝmǝtidiki hizmǝtkarlar
«Əzra» 2:43-58ni kɵrüǌ

46 Ibadǝthana hizmǝtkarliri tɵwǝndikiqǝ: — Zihaniǌ ǝwladliri, Hasufaniǌ ǝwladliri, 
Tabbaotniǌ ǝwladliri.40

 47 Kirosniǌ ǝwladliri, Siyaniǌ ǝwladliri, Padonniǌ ǝwladliri,41

 

48 Libanaⱨniǌ ǝwladliri, Ⱨagabaⱨniǌ ǝwladliri, Xalmayniǌ ǝwladliri, 49 Ⱨananniǌ ǝwladliri, 
Giddǝlniǌ ǝwladliri, Gaⱨarniǌ ǝwladliri, 50 Reayaⱨniǌ ǝwladliri, Rǝzinniǌ ǝwladliri, 
Nikodaniǌ ǝwladliri, 51 Gazzamniǌ ǝwladliri, Uzzaniǌ ǝwladliri, Pasiyaniǌ ǝwladliri, 
52 Bisayniǌ ǝwladliri, Mǝunimniǌ ǝwladliri, Nǝfussǝsimniǌ ǝwladliri,42

 53 Bakbukniǌ 
ǝwladliri, Hakufaniǌ ǝwladliri, Harhurniǌ ǝwladliri, 54 Bazlitniǌ ǝwladliri, Mǝⱨidaniǌ 
ǝwladliri, Harxaniǌ ǝwladliri,43

 55 Barkosniǌ ǝwladliri, Siseraniǌ ǝwladliri, Temaⱨniǌ 
ǝwladliri, 56 Nǝziyaniǌ ǝwladliri bilǝn Hatifaniǌ ǝwladliridin ibarǝt.
57 Sulaymanniǌ hizmǝtkarliriniǌ ǝwladliriniǌ sani tɵwǝndikiqǝ: — Sotayniǌ ǝwladliri, 
Sofǝrǝtniǌ ǝwladliri, Peridaniǌ ǝwladliri,44

 58 Yaalaniǌ ǝwladliri, Darkonniǌ ǝwladliri, 
Giddǝlniǌ ǝwladliri, 59 Xǝfǝtiyaniǌ ǝwladliri, Hattilniǌ ǝwladliri, Poⱪǝrǝt-Ⱨazzibaimniǌ 
ǝwladliri bilǝn Amonniǌ ǝwladliridin ibarǝt.45

 60 Ibadǝthana hizmǝtkarliri wǝ Sulaymanniǌ 
hizmǝtkari bolƣanlarniǌ ǝwladliri jǝmiy üq yüz toⱪsan ikki kixi.

Kelip qiⱪixi naeniⱪ kixilǝr
«Əzra» 2:59-63

61 Tɵwǝndiki kixilǝr Tǝl-Melaⱨ, Tǝl-Harxa, Kerub, Addon, Immǝrdin kǝlgǝn bolsimu, lekin ular 
ɵzliriniǌ ata jǝmǝtiniǌ yaki nǝsǝbiniǌ Israil adimi ikǝnlikini ispatlap berǝlmidi. 62 Bular 
Delayaniǌ ǝwladliri, Tobiyaniǌ ǝwladliri wǝ Nikodaniǌ ǝwladliri bolup, jǝmiy altǝ yüz ⱪiriⱪ 
ikki kixi; 63 Kaⱨinlardin Habayaniǌ ǝwladliri, kozniǌ ǝwladliri bilǝn Barzillayniǌ ǝwladliri 
bar idi; Barzillay Gileadliⱪ Barzillayniǌ bir ⱪizini alƣaqⱪa ularniǌ eti bilǝn atalƣanidi.46

 64 Bu-
lar jǝmǝtiniǌ nǝsǝbnamisini izdǝp tapalmidi; xuǌa ular «napak» ⱨesablinip kaⱨinliⱪtin 
ⱪalduruldi. 65 Waliy ularƣa: — Urim wǝ tummimni kɵtürgüqi kaⱨin arimizda hizmǝttǝ bolƣuqǝ 
«ǝǌ muⱪǝddǝs yimǝkliklǝr»gǝ eƣiz tǝgküzmǝysilǝr, dedi.47

7:46 «ibadǝthana hizmǝtkarliri» — ibraniy tilida «Nǝtiniylar». Mǝnisi bǝlkim «beƣixlanƣanlar». Ularniǌ ǝjdadliri 
bǝlkim «Gibeonluⱪlar» idi. «Yǝxua» 9:27ni wǝ «1Tar.» 9:2ni kɵrüǌ.
7:47 «Siya» — «Əzra» 2:47dǝ «Siyaⱨa».
7:52 «Nǝfussǝsim» — «Əzra» 2:50dǝ «Nǝfussim».
7:54 «Bazlit» — yaki «Bazlut» «Əzra» 2:52.
7:57 «Perida» — yaki «Peruda» «Əzra» 2:55. 
7:59 «Amon» — yaki «Ami» «Əzra» 2:57.
7:63 «Kozniǌ ǝwladliri» — yaki «Ⱨakkozniǌ ǝwladliri».
7:65 «Waliy» — ibraniy tilidiki «Tirxata», ǝslidǝ Pars tili bolup, mǝnisi bǝlkim «janabliri».       «urim wǝ tummim» — alaⱨidǝ 
birhil taxlar. U kaⱨin kiygǝn «ǝfod»niǌ yanquⱪida (ⱪoxenda) turidu. Bu taxlar arⱪiliⱪ Israil hǝlⱪi Hudadin yol sorisa 
bolatti. «Mis.» 28:28-30ni kɵrüǌ. «urim wǝ tummimni kɵtürgüqi kaⱨin arimizda hizmǝttǝ bolƣuqǝ» —  mǝnisi bǝlkim: 
(1) urim wǝ tummim Babilda sürgün bolƣan waⱪtida yoⱪap kǝtkǝn boluxi mumkin; (2) tepilƣini bilǝn ularƣa tǝbir berip 
mǝnisini qüxǝndüridiƣan kaⱨin tehi qiⱪmidi.

Ⱪaytip kǝlgüqilǝrniǌ omumiy sani
«Əzra» 2:64-67nimu kɵrüǌ

66 Pütün jamaǝt jǝmiy ⱪiriⱪ ikki miǌ üq yüz atmix kixi;48

67-68 Buniǌdin baxⱪa ularniǌ yǝnǝ 
yǝttǝ miǌ üq yüz ottuz yǝttǝ ⱪul-dediki bar idi; yǝnǝ ikki yüz ⱪiriⱪ bǝx ǝr-ayal ƣǝzǝlqisi bar 
idi. Ularniǌ yǝttǝ yüz ottuz altǝ eti, ikki yüz ⱪiriⱪ bǝx ⱪeqiri, 69 tɵt yüz ottuz bǝx tɵgisi wǝ altǝ 
miǌ yǝttǝ yüz yigirmǝ exiki bar idi. 

Ibadǝthana üqün tǝⱪdim ⱪilinƣan sowƣatlar
«Əzra» 70-68:2nimu kɵrüǌ

70 Jǝmǝt kattiwaxliridin bǝziliri ibadǝthana ⱪuruluxi üqün ⱨǝdiyǝlirini tǝⱪdim ⱪildi; waliy 
hǝzinigǝ miǌ darik altun, ǝllik das wǝ bǝx yüz ottuz ⱪur kaⱨin toni tǝⱪdim ⱪildi;49

 71 jǝmǝt kat-
tiwaxliridin bǝziliri ⱪurulux hǝzinisigǝ yigirmǝ miǌ darik altun, ikki miǌ ikki yüz mina 
kümüx;50  72 hǝlⱪniǌ ⱪalƣini yigirmǝ miǌ darik altun, ikki miǌ ikki yüz mina kümüx, atmix 
yǝttǝ ⱪur kaⱨin tonini tǝⱪdim ⱪildi. 73 Xuniǌdin keyin kaⱨinlar, Lawiylar, dǝrwaziwǝnlǝr, 
ƣǝzǝlkǝxlǝr wǝ bir ⱪisim hǝlⱪ ⱪoxulup, ibadǝthana hizmǝtkarliri, xundaⱪla ⱪalƣan Israil 
hǝlⱪiniǌ ⱨǝmmisi ɵz xǝⱨǝrlirigǝ makanlaxti.51

Tǝwratxunas Əzraniǌ Tǝwrat-ⱪanun kitabini oⱪup berixi

8 1 Yǝttinqi ayƣa kǝlgǝndǝ, Israillarniǌ ⱨǝmmisi ɵz xǝⱨǝrlirigǝ kelip orunlixip boldi. Bu 
qaƣda pütün halayiⱪ huddi bir adǝmdǝk bolup «Su ⱪowuⱪi» aldidiki mǝydanƣa yiƣilip, 

tǝwratxunas Əzradin Pǝrwǝrdigarniǌ Musaniǌ wastisi bilǝn Israilƣa tapiliƣan Tǝwrat-ⱪanun 
kitabini kǝltürüxni tǝlǝp ⱪildi. 2 Yǝttinqi ayniǌ birinqi küni kaⱨin Əzra Tǝwrat-ⱪanun kitabini 
jamaǝtkǝ, yǝni ǝr-ayallar, xundaⱪla aǌlap qüxinǝlǝydiƣan barliⱪ kixilǝrniǌ aldiƣa elip 
qiⱪti;52  3 «Su ⱪowuⱪi»niǌ aldidiki mǝydanda, ǝtigǝndin qüxkiqǝ, ǝr-ayallarƣa, xundaⱪla aǌlap 
qüxinǝlǝydiƣan kixilǝrgǝ oⱪup bǝrdi. Pütkül jamaǝtniǌ ⱪulaⱪliri Tǝwrat-ⱪanun kitabidiki 
sɵzlǝrdǝ idi. 4 Tǝwratxunas Əzra mǝhsus muxu ixⱪa ⱨazirlanƣan yaƣaq munbǝrgǝ qiⱪip turdi; 
uniǌ oǌ tǝripidǝ turƣini Mattitiya, Xema, Anayaⱨ, Uriya, Ⱨilⱪiya bilǝn Maaseyaⱨlar idi; 
sol tǝripidǝ turƣini Pidaya, Mixaǝl, Malkiya, Ⱨaxom, Ⱨaxbaddana, Zǝkǝriya bilǝn Mǝxullam 
idi. 5 Əzra pütkül halayiⱪniǌ kɵz aldida kitabni aqti, qünki u pütün halayiⱪtin egizdǝ turatti; 
u kitabni aqⱪanda, barliⱪ halayiⱪ ornidin ⱪopti. 6 Əzra uluƣ Huda bolƣan Pǝrwǝrdigarƣa 
mǝdⱨiyǝlǝr oⱪuwidi, barliⱪ halayiⱪ ⱪollirini kɵtürüp jawabǝn: «Amin! Amin!» deyixti; andin 
tizlinip, pixanisini yǝrgǝ yeⱪip, Pǝrwǝrdigarƣa sǝjdǝ ⱪildi. 7 Andin keyin Lawiylardin Yǝxuya, 
Bani, Xǝrǝbiya, Yamin, Akkub, Xabbitay, Hodiya, Maaseyaⱨ, Kelita, Azariya, Yozabad, Ⱨanan 
wǝ Pelayalar halayiⱪⱪa Tǝwrat ⱪanunini qüxǝndürdi; jamaǝt ɵrǝ turatti. 8 Ular jamaǝtkǝ 

7:66 «ⱪiriⱪ ikki miǌ üq yüz atmix kixi» — bu «Əzra» 2:64diki sanƣa ohxax; xübⱨisizki, bu Yerusalemƣa yetip kelip, 
Babilƣa ⱪaytmay, Yǝⱨudiyǝdǝ ⱨǝⱪiⱪiy olturaⱪlaxⱪanlarniǌ sanidur.
7:70 «darik» — (yaki «drahma») — muxu yǝrdǝ Pars imperiyǝsidiki birhil altun tǝǌgǝ, bir darikniǌ eƣirliⱪi 0.4-0.5 gram 
boluxi mumkin; muxu yǝrdǝ bu daslarniǌ ⱪimmiti 0.4-0.5 kilogram altunƣa barawǝr idi.
7:71 «mina» — birhil kümüx tǝǌgǝ, 60 xǝkǝlgǝ yaki «talant»tin atmixtin birigǝ barawǝr idi. Muxu yǝrdǝ kümüxniǌ 
jǝmiy eƣirliⱪi bǝlkim 800-1200 kilogramqǝ idi.
7:73 «Xuniǌdin keyin kaⱨinlar, Lawiylar, dǝrwaziwǝnlǝr, ƣǝzǝlkǝxlǝr... xundaⱪla ⱪalƣan Israil hǝlⱪiniǌ ⱨǝmmisi 
ɵz xǝⱨǝrlirigǝ makanlaxti» — bu ayǝtniǌ mǝnisi bǝlkim: (1) kaⱨinlar, Lawiylar ⱪatarliⱪlar ɵzigǝ yeǌiwaxtin tǝⱪsim 
ⱪilinƣan xǝⱨǝrliridǝ makan tutti, yaki Yerusalemdiki hizmǝttǝ bolux üqün Yerusalemƣa yeⱪin bolƣan, xundaⱪla ularƣa 
tǝⱪsim ⱪilinƣan xǝⱨǝrlǝrdǝ makanlaxti; (2) Lawiylardin baxⱪa Israillar, yǝni on ikki ⱪǝbilidin ⱪaytip kǝlgǝnlǝr ǝslidǝ ɵzigǝ 
has xǝⱨǝrlirigǝ makanlaxti yaki yeǌiwaxtin ularƣa tǝⱪsim ⱪilinƣan xǝⱨǝrlǝrdǝ makanlaxti. 
–Kɵp xǝⱨǝr-yezilar wǝyran bolƣaqⱪa, yaki yat ǝllǝrniǌ igidarqiliⱪi astida bolƣaqⱪa, bǝlkim ⱨǝrhil imkaniyǝt tǝǌ boluxi 
mumkin idi.
8:2 «yǝttinqi ayniǌ birinqi küni» — bu kün «kanaylar qelix ⱨeyti» idi. Adǝttǝ xü ⱨeyt üqün barliⱪ hǝlⱪniǌ Yerusalemƣa 
yiƣilixiniǌ zɵrüriyiti bolmaytti; lekin yǝttinqi ayniǌ oninqi künidiki «kafarǝt küni» wǝ keyinki «kǝpilǝr ⱨeyti»da (14-
21-küni) yiƣilixi muⱪǝddǝs ⱪanunda tǝlǝp ⱪilinƣanidi.

kitabtin Hudaniǌ Tǝwrat-ⱪanunini jaraǌliⱪ oⱪup bǝrdi wǝ oⱪulƣanni qüxiniwelixi üqün 
uniǌ mǝnisi wǝ ǝⱨmiyiti toƣrisida eniⱪ tǝbir bǝrdi.53

9 Waliy Nǝⱨǝmiya bilǝn tǝwratxunas kaⱨin Əzra wǝ hǝlⱪⱪǝ ⱪanunniǌ mǝnisini ɵgitidiƣan 
Lawiylar pütkül jamaǝtkǝ: — Bügün Hudayiǌlar bolƣan Pǝrwǝrdigarƣa atalƣan muⱪǝddǝs 
kündur, yiƣa-zar ⱪilmaǌlar! — dedi. Qünki halayiⱪniǌ ⱨǝmmisi Tǝwrat ⱪanunidiki sɵzlǝrni 
aǌlap yiƣa-zar ⱪilip ketixkǝnidi. 10 Andin Nǝⱨǝmiya ularƣa: — Silǝr berip nazu-nemǝtlǝrni 
yǝp, xǝrbǝtlǝrni iqiǌlar, ɵzigǝ yimǝk-iqmǝk tǝyyarliyalmiƣanlarƣa yemǝk-iqmǝk bɵlüp 
beriǌlar; qünki bügün Rǝbbimizgǝ atalƣan muⱪǝddǝs bir kündur. Ƣǝmkin bolmaǌlar; qünki 
Pǝrwǝrdigarniǌ xadliⱪi silǝrniǌ küqüǌlardur, dedi. 11 Lawiylarmu: — Bügün muⱪǝddǝs kün 
bolƣaqⱪa, tinqliniǌlar, ƣǝmkin bolmaǌlar! — dǝp jamaǝtni tinqlandurdi. 12 Jamaǝt ⱪaytip 
berip, yǝp-iqixti, baxⱪilarƣimu yimǝk-iqmǝk ülǝxtürüp bǝrdi, xad-huramliⱪⱪa qɵmdi; qünki 
ular berilgǝn tǝlim sɵzlirini qüxǝngǝnidi.

«Kǝpilǝr ⱨeyti» ɵtküzüx
13 Ətisi halayiⱪ iqidiki ⱪǝbilǝ kattiwaxliri, kaⱨinlar wǝ Lawiylar tǝwratxunas Əzraniǌ yeniƣa 
yiƣilip, Tǝwrat ⱪanunidiki sɵzlǝrni tehimu qüxinip pǝm-parasǝtkǝ erixmǝkqi boldi. 14 Ular 
Tǝwrat ⱪanunida Pǝrwǝrdigar Musaniǌ wastisi bilǝn Israillarƣa yǝttinqi aydiki ⱨeytta 
kǝpilǝrdǝ turuxi kerǝkliki pütülgǝnlikini uⱪti,54

 15 xundaⱪla ɵzliri turuwatⱪan barliⱪ xǝⱨǝrlǝrdǝ 
wǝ Yerusalemda: «Silǝr taƣⱪa qiⱪip, zǝytun xehi bilǝn yawa zǝytun xahlirini, hadas ɵjmǝ xah-
lirini, horma dǝrǝhliriniǌ xahlirini wǝ yopurmaⱪliri baraⱪsan dǝrǝh xahlirini ǝkilip, Tǝwratta 
yezilƣinidǝk kǝpilǝrni yasaǌlar» degǝnlikini tarⱪitip jarkalaxni buyruƣanliⱪini uⱪti.55  
16 Xuniǌ bilǝn halayiⱪ qiⱪip xah ǝkilip ɵzliri üqün, ⱨǝrbiri ɵyliriniǌ ɵgziliridǝ, ⱨoylilirida, 
Hudaniǌ ɵyidiki ⱨoylilarda, «Su ⱪowuⱪi»niǌ qoǌ mǝydanida wǝ «Əfraim dǝrwazisi»niǌ 
qoǌ mǝydanida kǝpilǝrni yasap tikti. 17 Sürgünlüktin ⱪaytip kǝlgǝn pütkül jamaǝt kǝpilǝrni ya-
sap tikti wǝ xundaⱪla kǝpilǝrgǝ jaylaxti; Nunniǌ oƣli Yǝxuaniǌ künliridin tartip xu küngiqǝ 
Israillar undaⱪ ⱪilip baⱪmiƣanidi. Ⱨǝmmǝylǝn ⱪattiⱪ huxal boluxti. 18 Birinqi kündin ahirⱪi 
küngiqǝ Əzra ⱨǝrküni Hudaniǌ Tǝwrat-ⱪanun kitabini oⱪudi. Ular yǝttǝ kün ⱨeyt ɵtküzdi; 
sǝkkizinqi küni bǝlgilimǝ boyiqǝ tǝntǝnilik ibadǝt yiƣilixi ɵtküzüldi. 

Hǝlⱪniǌ roza tutup gunaⱨini tonuxi

9 1 Xu ayniǌ yigirmǝ tɵtinqi küni Israillar roza tutup, boz kiyip, üsti-bexiƣa topa qaqⱪan 
ⱨalda yiƣildi; 2 Israil nǝsli ɵzlirini barliⱪ yat taipilǝrdin ayrip qiⱪti, andin ɵrǝ turup ɵzliriniǌ 

gunaⱨlirini wǝ ata-bowiliriniǌ ɵtküzgǝn ⱪǝbiⱨliklirini etirap ⱪildi. 3 Ular xu künniǌ tɵttin 
biridǝ ɵz yeridǝ turup ɵzliriniǌ Hudasi bolƣan Pǝrwǝrdigarniǌ Tǝwrat-ⱪanun kitabini oⱪudi; 
künniǌ yǝnǝ tɵttin biridǝ ɵzliriniǌ gunaⱨlirini tonudi wǝ Hudasi bolƣan Pǝrwǝrdigarƣa 
sǝjdǝ ⱪildi. 4 Lawiylardin Yǝxua, Bani, Kadmiyǝl, Xǝbaniya, Bunni, Xǝrǝbiya, Bani wǝ Kenanilar 
pǝlǝmpǝylǝrdǝ turup ɵzliriniǌ Hudasi bolƣan Pǝrwǝrdigarƣa ünlük awaz bilǝn nida ⱪildi.56

8:8 «Ular ... kitabtin Hudaniǌ Tǝwrat-ⱪanunini jaraǌliⱪ oⱪup ... qüxiniwelixi üqün uniǌ mǝnisi wǝ ǝⱨmiyiti toƣrisida 
eniⱪ tǝbir bǝrdi» — bu qüxǝndürüx jǝryani, xübⱨisizki, aramiy tiliƣa wǝ bǝlkim baxⱪa birnǝqqǝ tillarƣa tǝrjimǝ ⱪilixnimu 
ɵz iqigǝ alƣan.
8:14 Mis. 23:16; Law. 23:34; Qɵl. 29:12-39; Ⱪan. 16:13, 14, 15
8:15 «...Tǝwratta yezilƣinidǝk kǝpilǝrni yasaǌlar» degǝnlikini tarⱪitip jarkalaxni buyruƣanliⱪini uⱪti» — bǝlgilimǝ 
«Law.» 23:34-44, «Ⱪan.» 16:13-17ni kɵrüǌ.
9:4 «Lawiylardin Yǝxua, Bani, Kadmiyǝl, Xǝbaniya, Bunni, Xǝrǝbiya, Bani wǝ Kenanilar pǝlǝmpǝylǝrdǝ turup,...» — yaki 
«Yǝxua, Bani, ... wǝ Kenanilar Lawiylarniǌ pǝlǝmpiyidǝ turup,...».

Ⱨǝmdusana wǝ dua
5 Lawiy Yǝxua, Kadmiyǝl, Bani, Ⱨaxabiniya, Xǝrǝbiya, Hodiya, Xǝbaniya wǝ Pitaⱨiyalar: 
«Ornuǌlardin ⱪopup Hudayiǌlar bolƣan Pǝrwǝrdigarƣa ǝbǝdil’ǝbǝdgiqǝ tǝxǝkkür-mǝdⱨiyǝ 
ⱪayturuǌlar» — dedi wǝ mundaⱪ dua-ⱨǝmdusana uⱪudi: —
«I Huda, insanlar Seniǌ xanu-xǝwkǝtlik namiǌni uluƣlisun! Bǝrⱨǝⱪ, barliⱪ tǝxǝkkür-
mǝdⱨiyilǝr namiǌƣa yetixmǝydu! 6 Sǝn, pǝⱪǝt Sǝnla Pǝrwǝrdigardursǝn; asmanlarni, 
asmanlarniǌ asminini wǝ ularniǌ barliⱪ ⱪoxunlirini, yǝr wǝ yǝr üstidiki ⱨǝmmini, 
deǌizlar wǝ ular iqidiki ⱨǝmmini yaratⱪuqidursǝn; Sǝn bularniǌ ⱨǝmmisigǝ ⱨayatliⱪ 
bǝrgüqisǝn, asmanlarniǌ barliⱪ ⱪoxunliri Saǌa sǝjdǝ ⱪilƣuqidur.5758

 7 Sǝn bǝrⱨǝⱪ 
Pǝrwǝrdigar Hudadursǝn, Sǝn Abramni tallidiǌ, uni Kaldiyǝniǌ Ur xǝⱨiridin elip qiⱪtiǌ, 
uniǌƣa Ibraⱨim degǝn namni ata ⱪildiǌ.5960

 8 Sǝn uniǌ ⱪǝlbiniǌ Ɵzüǌgǝ sadiⱪ-ixǝnqilik 
ikǝnlikini kɵrüp, uniǌ bilǝn ǝⱨdǝ tüzüp Ⱪanaaniylarniǌ, Ⱨittiylarniǌ, Amoriylarniǌ, 
Pǝrizziylǝrniǌ, Yǝbusiylarniǌ wǝ Girgaxiylarniǌ zeminini uniǌ ǝwladliriƣa tǝⱪdim ⱪilip 
berixni wǝdǝ ⱪildiǌ; Sǝn ⱨǝⱪⱪaniy bolƣanliⱪiǌdin, sɵzliriǌni ixⱪa axurduǌ.61

9 Sǝn ata-bowilirimizniǌ Misirda jǝbir-zulum qekiwatⱪanliⱪini kɵrüp, ularniǌ Ⱪizil deǌiz 
boyidiki nalisiƣa ⱪulaⱪ saldiǌ.62

 10 Sǝn Misirliⱪlarniǌ ularƣa ⱪandaⱪ yoƣanqiliⱪ bilǝn 
muamilǝ ⱪilƣanliⱪini bilginiǌdin keyin Pirǝwn, uniǌ barliⱪ hizmǝtqiliri wǝ uniǌ zeminidiki 
barliⱪ hǝlⱪⱪǝ mɵjizilik alamǝt wǝ karamǝtlǝrni kɵrsitip, Ɵzüǌ üqün bügüngǝ ⱪǝdǝr saⱪlinip 
keliwatⱪan uluƣ bir nam-xɵⱨrǝtni tiklidiǌ.63

 11 Sǝn yǝnǝ ata-bowilirimiz aldida deǌizni bɵlüp, 
ular deǌizniǌ otturisidin ⱪuruⱪ yǝr üstidin meǌip ɵtti; ularni ⱪoƣlap kǝlgǝnlǝrni qoǌⱪur 
deǌiz tegigǝ taxlap ƣǝrⱪ ⱪiliwǝttiǌ, huddi juxⱪunluⱪ deǌizƣa taxlanƣan taxtǝk ƣǝrⱪ 
ⱪildiǌ.64  12 Sǝn ularni kündüzi bulut tüwrüki bilǝn, keqisi ot tüwrüki bilǝn yetǝklidiǌ, bular 
arⱪiliⱪ ularniǌ maǌidiƣan yolini yorutup bǝrdiǌ.65

 13 Sǝn Sinay teƣiƣa qüxüp, asmanda tu-
rup ular bilǝn sɵzlixip, ularƣa toƣra ⱨɵküm, ⱨǝⱪiⱪiy ixǝnqlik ⱪanunlar, yahxi bǝlgilimilǝr wǝ 
ǝmrlǝrni ata ⱪildiǌ.66

 14 Sǝn ularƣa Ɵzüǌniǌ muⱪǝddǝs xabat künüǌni tonuttuǌ, ⱪuluǌ 
Musaniǌ wastisi bilǝn ularƣa ǝmrlǝr, bǝlgilimilǝr wǝ Tǝwrat ⱪanunini tapilidiǌ. 15 Sǝn ularƣa 
aq ⱪalƣanda yesun dǝp asmandin nan, ussiƣanda iqsun dǝp ⱪoram taxtin su qiⱪirip bǝrdiǌ; 
Sǝn ularƣa berixkǝ ⱪoluǌni kɵtürüp ⱪǝsǝm ⱪilƣan ǝxu zeminni kirip igilǝǌlar, dediǌ.67

 

16 Lekin ular, yǝni ata-bowilirimiz mǝƣrulinip, boyni ⱪattiⱪliⱪ ⱪilip ǝmrliriǌgǝ ⱪulaⱪ salmidi. 
17 Ular itaǝt ⱪilixni rǝt ⱪildi, Seniǌ ularniǌ otturisida yaratⱪan karamǝt mɵjiziliriǌni yad 
ǝtmidi, bǝlki boyni ⱪattiⱪliⱪ ⱪildi, asiyliⱪ ⱪilip, ⱪul ⱪilinƣan jayƣa kǝtmǝkqi bolup, ɵz aldiƣa 
yolbaxqi tiklidi. Lekin Sǝn ǝpuqan, meⱨir-xǝpⱪǝtlik ⱨǝm rǝⱨimdil, asan ƣǝzǝplǝnmǝydiƣan, 
zor meⱨir-muⱨǝbbǝtlik Tǝǌridursǝn; xuǌa Sǝn ularni taxliwǝtmidiǌ.68

 18 Ular ⱨǝtta tehi 
ɵzlirigǝ bir ⱪuyma mozayni yasap: «Mana bu silǝrni Misirdin elip qiⱪⱪan ilaⱨ!» degǝn waⱪtida 
ⱨǝm ⱪattiⱪ kupurluⱪ ⱪilƣinida,69

 19 Sǝn tolimu rǝⱨimdil bolƣanliⱪiǌ üqün ularni yǝnila baya-

9:6 «Sǝn, pǝⱪǝt sǝnla Pǝrwǝrdigardursǝn» — ibraniy tilida: «Sǝn, pǝⱪǝt Sǝnla i Pǝrwǝrdigar, «U»dursǝn» degǝn sɵzlǝr 
bilǝn ipadilinidu. Muxu etiⱪadqilarƣa nisbǝtǝn pǝⱪǝt bir «U» bardur.
9:6 Yar. 1; Zǝb. 146:6; Ros. 14:15; 17:24; Wǝⱨ. 14:7
9:7 «Sǝn bǝrⱨǝⱪ Pǝrwǝrdigar Hudadursǝn» — ibraniy tilida: «Bǝrⱨǝⱪ, i Pǝrwǝrdigarhuda, Sǝn «U»dursǝn» degǝn sɵzlǝr 
bilǝn ipadilinidu. 6-ayǝtnimu kɵrüǌ.     «uniǌƣa Ibraⱨim degǝn namni ata ⱪildiǌ» — «Yar.» 17:1ni kɵrüǌ.
9:7 Yar. 11:31, 32; 12:1
9:8 Yar. 12:7; 13:15; 15:6,18; 17:8; 26:4
9:9 Mis. 3:7; 14:10
9:10 Mis. 7; 8; 9; 10; 11; 12; 14
9:11 Mis. 14:22-31
9:12 Mis. 13:21; 14:19; 40:38; Zǝb. 105:39
9:13 Mis. 19:20; 20:1-21
9:15 Mis. 16:14; 17:6; Qɵl. 20:9
9:17 Mis. 34:7; Qɵl. 14:4,18; Zǝb. 86:5
9:18 Mis. 32

wanda taxlap ⱪoymidiǌ; kündüzi bulut tüwrüki ularniǌ üstidin neri kǝtmǝy, ularƣa yol bax-
lidi; keqisi ot tüwrükimu ulardin neri kǝtmǝy, ularƣa nur berip, maǌidiƣan yolini kɵrsǝtti.70  
20 Sǝn Ɵzüǌniǌ meⱨribanǝ Roⱨiǌni qüxürüp ularƣa tǝlim bǝrdiǌ; Sǝn ularniǌ yeyixi 
üqün «manna»ni ayimidiǌ, ussuzluⱪini ⱪandurux üqün suni bǝrdiǌ.71

 21 Sǝn ularni bayawanda 
ⱪiriⱪ yil ⱪamdap kǝldiǌ; ⱨeqnemisi kǝm bolmidi, kiyimliri konirimidi, putlirimu ixximidi.72

 

22 Sǝn padixaⱨliⱪlar wǝ taipilǝrni ularniǌ ⱪoliƣa bǝrdiǌ, bularni ularniǌ zeminiƣa qegralar 
ⱪilip bǝrdiǌ. Xuniǌ bilǝn ular Siⱨon padixaⱨniǌ zeminini, Ⱨǝxbonniǌ padixaⱨiniǌ zemi-
nini wǝ Baxan padixaⱨi Ogniǌ zeminini igilidi.7374

 23 Sǝn ularniǌ pǝrzǝnt-ǝwladlirini asmandiki 
yultuzlardǝk awuttuǌ; Sǝn ularni ata-bowiliriƣa: «Silǝr bu zeminni igilǝxkǝ uniǌƣa kiriǌlar» 
dǝp tǝⱪdim ⱪilƣan zeminƣa baxlap kirdiǌ.75

 24 Ularniǌ ǝwladliri kirip u zeminni igilidi; Sǝn u 
zeminda turuwatⱪan Ⱪanaan aⱨalisini ularƣa beⱪindurduǌ ⱨǝm zemindiki padixaⱨlarni wǝ 
ularniǌ ⱪǝbilǝ-ⱪowmlirini: «Silǝr ularƣa haliƣanqǝ muamilǝ ⱪiliǌlar» dǝp ularniǌ ⱪoliƣa 
tapxurduǌ.76  25 Ular mustǝⱨkǝm xǝⱨǝrlǝrni, munbǝt yǝrlǝrni ixƣal ⱪilip, ⱨǝrhil esil buyumlarƣa 
tolƣan ɵylǝrgǝ, kolap ⱪoyulƣan ⱪuduⱪlarƣa, üzümzarliⱪlar, zǝytunluⱪlar wǝ intayin kɵp mewi-
lik dǝrǝhlǝrgǝ igǝ boldi; yǝp-iqip sǝmrip, Seniǌ zor meⱨribanliⱪiǌdin sɵyünüxti!
26 Lekin ular gǝdǝnkǝxlik ⱪilip Seniǌdin yüz ɵrüp, Tǝwrat ⱪanunuǌni arⱪisiƣa taxlidi, ularni 
yeniǌƣa yandurmaⱪ üqün agaⱨ-guwaⱨliⱪ yǝtküzgǝn pǝyƣǝmbǝrliriǌni ɵltürüp ǝxǝddiy 
kupurluⱪ ⱪildi.77

 27 Xuǌa Sǝn ularni jǝbir-zulum salƣuqilarniǌ ⱪoliƣa tapxurduǌ, dǝrwǝⱪǝ 
ular ularni ⱪiynidi; ular ⱪiynalƣan waⱪitlirida Saǌa yalwuruxⱪanidi, Sǝn asmanlarda turup 
ularƣa ⱪulaⱪ saldiǌ, zor rǝⱨimdilliⱪiǌ boyiqǝ ularƣa ⱪutⱪuzƣuqilarni ǝwǝtǝttiǌ, ular bu-
larni ǝzgüqilǝrniǌ ⱪolidin ⱪutⱪuzatti.78

 28 Lekin ular aramliⱪⱪa erixkǝndin keyin yǝnǝ Seniǌ 
aldiǌda rǝzillik ⱪilixⱪa baxliwidi, Sǝn ularni yǝnǝ düxmǝnliriniǌ ⱪoliƣa tapxurduǌ, ular 
ularniǌ üstidin ⱨɵkümranliⱪ ⱪildi; ular yǝnǝ Seniǌ aldiǌda nalǝ-pǝryat ⱪilixiwidi, Sǝn as-
manlarda turup ⱪulaⱪ selip, rǝⱨimdilliⱪliriǌ boyiqǝ ularni yenix-yenixlap ⱪutⱪuzduǌ. 29 Sǝn 
ularni Ɵzüǌniǌ Tǝwrat-ⱪanunuǌƣa ⱪaytixⱪa agaⱨlandurduǌ; lekin ular mǝƣrurlinip, 
ǝmrliriǌgǝ ⱪulaⱪ salmidi, ⱨɵkümliriǌ aldida gunaⱨ ⱪildi (insan ⱨɵkümliriǌgǝ ǝmǝl ⱪilsa, 
ular xu sǝwǝbtin ⱨayatta bolidu). Ular jaⱨilliⱪ bilǝn boynini tolƣap, gǝdǝnkǝxlik ⱪilip saǌa 
ⱪulaⱪ selixni rǝt ⱪildi.7980

 30 Ularƣa uzun yil sǝwr-taⱪǝt ⱪildiǌ, Roⱨiǌ pǝyƣǝmbǝrliriǌniǌ 
wastisi bilǝn agaⱨ-guwaⱨliⱪ bǝrgǝn bolsimu, ular yǝnila ⱪulaⱪ salmidi; xuǌa Sǝn ularni 
ⱨǝrⱪaysi ǝl-yurtlardiki taipilǝrniǌ ⱪoliƣa tapxurduǌ.81

 31 Ⱨalbuki, Sǝn zor rǝⱨimdilliⱪliriǌ 
tüpǝylidin ularniǌ nǝslini pütünlǝy ⱪurutuwǝtmidiǌ ⱨǝm ularni taxliwǝtmidiǌ; qünki Sǝn 
meⱨir-xǝpⱪǝtlik ⱨǝm rǝⱨimdil Tǝǌridursǝn. 
32 Əmdi aⱨ Hudayimiz, ǝⱨdǝǌdǝ turup ɵzgǝrmǝs muⱨǝbbitiǌni kɵrsitidiƣan uluƣ, ⱪudrǝtlik 
wǝ dǝⱨxǝtlik Tǝǌri, ǝmdi Seniǌdin bizniǌ, padixaⱨlirimizniǌ wǝ ǝmirlirimizniǌ, 
kaⱨinlirimizniǌ, pǝyƣǝmbǝrlirimizniǌ, ata-bowilirimizniǌ xundaⱪla Ɵzüǌniǌ barliⱪ 

9:19 Mis. 13:22; 40:38
9:20 Qɵl. 11:17; Yǝ. 5:12
9:21 Ⱪan. 2:7; 8:4; 29:5
9:22 «Siⱨon padixaⱨniǌ zeminini, Ⱨǝxbonniǌ padixaⱨiniǌ zeminini...» — yaki «Siⱨon padixaⱨniǌ zeminini, yǝni 
Ⱨǝxbonniǌ padixaⱨiniǌ zeminini...»
9:22 Qɵl. 21:21, 33
9:23 Yar. 22:17
9:24 Yǝ. 1:1-13:7
9:26 1Pad. 18:4; 19:10; 2Tar. 24:20, 21
9:27 Ⱨak. 2:14-23
9:29 «insan ⱨɵkümliriǌgǝ ǝmǝl ⱪilsa, ular xu sǝwǝbtin ⱨayatta bolidu» — bu ayǝttǝ kɵrsitilgǝn «ⱨayat» pǝⱪǝt jismaniy 
ⱨayatni ǝmǝs, bǝlki ⱨǝⱪiⱪiy, roⱨiy ⱨayatni kɵrsitidu, ǝlwǝttǝ.       «Ular jaⱨilliⱪ bilǝn boynini tolƣap...» — ibraniy tilida 
«ular mürisini jaⱨil ⱪilip...».
9:29 Law. 18:5; Əz. 20:11; Rim. 10:5; Gal. 3:12
9:30 2Pad. 17:13; 2Tar. 36:15

hǝlⱪiǌniǌ Asuriyǝ padixaⱨiniǌ zamanidin buyan bügüngiqǝ beximizƣa qüxkǝn barliⱪ azab-
oⱪubǝtlǝrni kiqik ix dǝp ⱪarimasliⱪiǌni ɵtünimiz. 33 Beximizƣa kǝlgǝn barliⱪ ixta Sǝn adilsǝn; 
qünki Seniǌ ⱪilƣiniǌ ⱨǝⱪiⱪǝt boyiqǝ boldi, bizniǌ ⱪilƣinimiz rǝzilliktur.82

 34 Padixaⱨlirimiz, 
ǝmirlirimiz, kaⱨinlirimiz bilǝn ata-bowilirimizniǌ ⱨǝmmisi Seniǌ Tǝwrat ⱪanunuǌƣa 
ǝmǝl ⱪilmay, ǝmrliriǌgǝ wǝ Seniǌ ularƣa ispatlap bǝrgǝn agaⱨ-guwaⱨliⱪliriǌƣa ⱨeq ⱪulaⱪ 
salmidi. 35 Ular Sǝn ularƣa muyǝssǝr ⱪilƣan padixaⱨliⱪta turuxtin, ularƣa ata ⱪilƣan zor 
mǝmurqiliⱪtin wǝ xuniǌdǝk ularniǌ aldiƣa yayƣan bu kǝǌ munbǝt zemindiki turmuxtin 
bǝⱨrimǝn boluwatⱪan bolsimu, lekin ular Seniǌ ibadǝt-hizmitiǌdǝ bolmidi yaki ɵzliriniǌ 
rǝzil ⱪilmixliridin yanmidi. 36 Mana, biz bügün ⱪullarmiz! Sǝn mewisi bilǝn nazu-nemǝtliridin 
yeyixkǝ ata-bowilirimizƣa tǝⱪdim ⱪilip bǝrgǝn zeminda tursaⱪmu, biz mana uniǌda ⱪul bolup 
ⱪalduⱪ! 37 Zemin Sǝn bizniǌ gunaⱨlirimiz üqün bizni idarǝ ⱪilixⱪa bekitkǝn padixaⱨlarƣa mol 
mǝⱨsulatlirini berip turidu; ular bǝdǝnlirimizni ⱨǝm qarwa mallirimizni ɵz mǝyliqǝ baxⱪurup 
keliwatidu; biz zor dǝrd-ǝlǝmdǝ bolduⱪ».
38 «— Biz mana muxu barliⱪ ixlar tüpǝyli muⱪim bir ǝⱨdini tüzüp yezip qiⱪtuⱪ; ǝmirlirimiz, 
Lawiylirimiz bilǝn kaⱨinlirimiz buniǌƣa ɵz mɵⱨürlirini basti».

Mɵⱨür basⱪanlar

10 1 Buniǌƣa birinqi bolup mɵⱨür basⱪanlar Ⱨaⱪaliyaniǌ oƣli, waliy Nǝⱨǝmiya bilǝn 
Zǝdǝkiya idi;83

 2 Andin kaⱨinlardin Seraya, Azariya, Yǝrǝmiya, 3 Paxhur, Amariya, Malkiya, 
4 Ⱨattux, Xǝbaniya, Malluⱪ, 5 Ⱨarim, Mǝrǝmot, Obadiya, 6 Daniyal, Ginniton, Baruⱪ, 7 Mǝxullam, 
Abiya, Miyamin, 8 Maaziyaⱨ, Bilgay, Xemayalar; ular kaⱨinlar idi.
9 Lawiylardin: — Azaniyaniǌ oƣli Yǝxua, Ⱨenadadniǌ ǝwladliridin Binnui bilǝn Kadmiyǝl 
10 wǝ ularniǌ ⱪerindaxliridin Xǝbaniya, Hodiya, Kelita, Pelaya, Ⱨanan, 11 Mika, Rǝhob, 
Ⱨaxabiya, 12 Zakkor, Xǝrǝbiya, Xǝbaniya, 13 Hodiya, Bani, Beninu idi.
14 Jamaǝt baxliⱪliridin: Parox, Paⱨat-Moab, Elam, Zattu, Bani, 15 Bunni, Azgad, Bibay, 16 Adoniya, 
Bigway, Adin, 17 Ater, Ⱨǝzǝkiya, Azzur, 18 Hodiya, Ⱨaxum, Bizay, 19 Ⱨarif, Anatot, Nebay, 20 Mag-
piyax, Mǝxullam, Ⱨezir, 21 Mǝxǝzabǝl, Zadok, Yaddua, 22 Pilatiya, Ⱨanan, Anaya, 23 Ⱨoxiya, 
Ⱨananiya, Ⱨaxxub, 24 Ⱨallohǝx, Pilha, Xobǝk, 25 Rǝⱨum, Ⱨaxabnaⱨ, Maaseyaⱨ, 26 Ahiyaⱨ, 
Ⱨanan, Anan, 27 Malluⱪ, Ⱨarim, Baanaⱨlar idi.

Əⱨdiniǌ mǝzmuni: — Tǝwrat ⱪanuniƣa ǝmǝl ⱪilix
28 Ⱪalƣan hǝlⱪ: — Kaⱨinlar, Lawiylar, dǝrwaziwǝnlǝr, ƣǝzǝlkǝxlǝr, ibadǝthaniniǌ hizmǝtkarliri 
wǝ xuniǌdǝk ɵzlirini zeminlardiki taipilǝrdin ayrip qiⱪip, Hudaniǌ Tǝwrat ⱪanuniƣa 
ⱪaytⱪanlarniǌ ⱨǝrbiri wǝ ularniǌ ayalliri wǝ oƣul-ⱪiz pǝrzǝntliri ⱪatarliⱪ ⱨidayǝt tepip 
yorutulƣanlarniǌ ⱨǝmmisi 29 ɵz ⱪerindaxliri bolƣan mɵtiwǝrlǝr bilǝn ⱪoxulup: «Ɵzimizni 
ⱪarƣix ⱪǝsimi bilǝn ǝⱨdigǝ baƣlap, Hudaniǌ ⱪuli Musa arⱪiliⱪ jakarliƣan Tǝwrat ⱪanunida 
meǌip, Rǝbbimiz Pǝrwǝrdigarniǌ barliⱪ ǝmirliri, ⱨɵküm-bǝlgilimilirini tutup ǝmǝl ⱪilimiz; 
30 ⱪizlirimizni bu yurttiki yat ǝlliklǝrgǝ yatliⱪ ⱪilmaymiz ⱨǝm oƣullirimizƣimu ularniǌ 
ⱪizlirini elip bǝrmǝymiz;84

 31 bu yurttiki yat ǝlliklǝr xabat künidǝ mal-tawar wǝ axliⱪlirini 
ǝkilip satmaⱪqi bolsa, xabat künliri yaki ⱨǝrⱪaysi baxⱪa muⱪǝddǝs künlǝrdimu ulardin ⱪǝt’iy 
ⱨeqnemǝ setiwalmaymiz; ⱨǝr yǝttinqi yili yǝrni teriⱪsiz aⱪ ⱪaldurimiz ⱨǝm barliⱪ ⱪǝrzlǝrni 
kǝqürüm ⱪilimiz» — deyixti.85

9:33 Ⱪan. 32:4; Dan. 9:14
10:1 «Buniǌƣa birinqi bolup mɵⱨür basⱪanlar ... waliy Nǝⱨǝmiya bilǝn Zǝdǝkiya idi» — Zǝdǝkiyamu kaⱨin boluxi 
mumkin idi. 8-ayǝtni kɵrüǌ (Nǝⱨǝmiyadin baxⱪa bu tizimliktiki adǝmlǝr ⱨǝmmisi kaⱨinlar idi).
10:30 Mis. 34:16; Ⱪan. 7:3
10:31 Mis. 20:10; 23:10; 34:21; Law. 23:2; 25:2; Ⱪan. 5:1-15

Muⱪǝddǝs ɵygǝ tǝⱪdim berix toƣrisidiki bǝlgilimilǝr
32 Biz yǝnǝ ɵzimizgǝ ⱨǝrbir adǝm ⱨǝr yili Hudayimizniǌ ɵyiniǌ hizmǝt hirajiti üqün üqtin 
bir xǝkǝl kümüx berixkǝ bǝlgilimilǝrni bekittuⱪ; 33 bu pul «tizilidiƣan tǝⱪdim nan»lar, daimiy 
axliⱪ ⱨǝdiyǝlǝr, daimiy kɵydürmǝ ⱪurbanliⱪlar, xabat küni bilǝn yeǌi aylardiki kɵydürmǝ 
ⱪurbanliⱪlar, ⱪǝrǝli bekitilgǝn ⱨeytlarda ⱪilinidiƣan kɵydürmǝ ⱪurbanliⱪlar üqün, ⱨǝrhil 
muⱪǝddǝs buyumlar üqün, Israilƣa kafarǝt kǝltüridiƣan gunaⱨ ⱪurbanliⱪliri üqün, xuniǌdǝk 
Hudayimizniǌ ɵyidiki barliⱪ hizmǝtlǝrniǌ hirajiti üqün ixlitilsun dǝp bǝlgilǝndi.86

 34 Biz yǝnǝ 
ata jǝmǝtlirimiz boyiqǝ kaⱨinlar, Lawiylar wǝ hǝlⱪ arisida qǝk taxlap, ⱨǝr yili bǝlgilǝngǝn 
ⱪǝrǝldǝ Hudayimizniǌ ɵyigǝ Tǝwrat ⱪanunida pütülginidǝk Pǝrwǝrdigar Hudayimizniǌ 
ⱪurbangaⱨida ⱪalax üqün otun yǝtküzüp berix nɵwǝtlirini bekittuⱪ; 35 yǝnǝ ⱨǝr yili etizimizdiki 
tunji pixⱪan ⱨosulni, ⱨǝmmǝ mewilik dǝrǝhlǝrniǌ tunji pixⱪan mewilirini Pǝrwǝrdigarniǌ 
ɵyigǝ yǝtküzüp berixni,87

 36 xundaⱪla Tǝwrat ⱪanunida pütülginidǝk, tunji oƣlimizni wǝ kala, 
ⱪoy-oƣlaⱪ padiliridin tunji qarpiyimizni Hudaniǌ ɵyigǝ apirip, u ɵydǝ wǝzipǝ ɵtǝwatⱪan 
kaⱨinlarƣa ǝpkelixni,88

 37 ⱨǝrbir yeǌi hemirniǌ dǝslǝp pixⱪan nanliridin birni, xundaⱪla barliⱪ 
«kɵtürmǝ ⱨǝdiyǝ»lirimizni tǝⱪdim ⱪilixni, ⱨǝrhil dǝrǝhlǝrdin dǝslǝpki pixⱪan mewilǝrni, yeǌi 
xarab, yeǌi zǝytun meyini Hudayimizniǌ ɵyiniǌ hǝzinǝ-ambarliriƣa apirip berixni, yǝni 
kaⱨinlarƣa yǝtküzüp berixni, xuniǌdǝk etizlirimizdin qiⱪⱪan ⱨosulniǌ ondin biri bolƣan 
ɵxrini Lawiylarƣa berixni bekittuⱪ; Lawiylar bizniǌ teriⱪqiliⱪⱪa tayinidiƣan xǝⱨǝrlirimizdin 
qiⱪⱪan ⱨosulniǌ ondin biri bolƣan ɵxrini tapxuruwalsun dǝp bekittuⱪ;8990

 38 xuniǌdǝk, La-
wiylar qiⱪⱪan ⱨosulniǌ ondin birini tapxuruwalƣan qaƣda Ⱨarunniǌ ǝwladliridin kaⱨin 
bolƣan birsi ular bilǝn billǝ bolsun, Lawiylar ǝxu ondin bir ülüxniǌ yǝnǝ ondin bir ülüxini 
ayrip Hudaniǌ ɵyigǝ, uniǌ hǝzinǝ-ambarliriƣa saⱪlaxⱪa tapxursun dǝp bǝlgiliduⱪ.91

 39 Is-
raillar bilǝn Lawiylar axliⱪtin, yeǌi xarabtin, yeǌi zǝytun meyidin «kɵtürmǝ ⱨǝdiyǝ» ⱪilip 
muⱪǝddǝs jaydiki ǝswab-üskünilǝr saⱪlinidiƣan hǝzinǝ-ambarlarƣa, yǝni wǝzipǝ ɵtǝydiƣan 
kaⱨin, dǝrwaziwǝn wǝ ƣǝzǝlkǝxlǝr turidiƣan jayƣa tapxuruxi kerǝk. Biz Hudayminizniǌ 
ɵyiniǌ ⱨajǝtliridin ⱨǝrgiz ɵzimizni tartmaymiz!92

Mǝnsǝpdarlar bilǝn puⱪralarniǌ jaylixixi

11 1 U qaƣda hǝlⱪ iqidiki ǝmirlǝr Yerusalemda turatti; ⱪalƣan puⱪralar qǝk taxlinix bilǝn 
ondin biri muⱪǝddǝs xǝⱨǝr Yerusalemda olturaⱪlixip, ⱪalƣan ondin toⱪⱪuzi baxⱪa 

xǝⱨǝrlǝrdǝ olturaⱪlaxti. 2 Ɵz ihtiyari bilǝn Yerusalemda olturaⱪlixixⱪa otturiƣa qiⱪⱪanlarƣa 
bolsa, jamaǝt ularƣa bǝht-bǝrikǝt tilidi. 3-4 Yǝⱨudiyǝ ɵlkisidin, Yerusalemƣa makanlixip 
ⱪalƣan bǝg-ǝmirlǝr tɵwǝndikidǝk (Israillar, kaⱨinlar, Lawiylar, ibadǝthana hizmǝtkarliri 
wǝ Sulaymanniǌ hizmǝtkarliriniǌ ǝwladliri Yǝⱨudiyǝ xǝⱨǝrliridǝ, ⱨǝrbiri ɵz tǝwǝlikidǝ 
makanlaxⱪan bolsimu, Yǝⱨudalardin wǝ Binyaminlardin bǝziliri Yerusalemda makanlaxti): 
— Bularniǌ iqidǝ, Yǝⱨudalardin: — Pǝrǝzniǌ ǝwladidin bolƣan Uzziyaniǌ oƣli Ataya; 
Uzziya Zǝkǝriyaniǌ oƣli, Zǝkǝriya Amariyaniǌ oƣli, Amariya Xǝfatiyaniǌ oƣli, Xǝfatiya 
Maⱨalalelniǌ oƣli idi. 5 Yǝnǝ Baruⱪniǌ oƣli Maaseyaⱨ; Baruⱪ Kol-Ⱨozǝⱨniǌ oƣli, Kol-
Ⱨozǝⱨ Ⱨazayaniǌ oƣli, Ⱨazaya Adayaniǌ oƣli, Adaya Yoaribniǌ oƣli, Yoarib Zǝkǝriyaniǌ 

10:33 Qɵl. 28:29
10:35 Mis. 23:19; Law. 19:23
10:36 Mis. 13:2; Qɵl. 3:13; 8:17
10:37 «ⱨǝrbir yeǌi hemirniǌ dǝslǝp pixⱪan nanliridin birni» — buniǌ baxⱪa birhil tǝrjimisi: — «silǝr dǝslǝpki ⱨosuldin 
qiⱪⱪan undin,... (tǝⱪdim ⱪilixni bekittuⱪ)». Biraⱪ «Əz.» 44:30diki mǝnisidin ⱪariƣanda tǝrjimimiz toƣra boluxi mumkin.
10:37 Law. 23:17; Qɵl. 15:19; 18:12, 24, 25; Ⱪan. 18:4
10:38 Qɵl. 18:26
10:39 «Israillar bilǝn Lawiylar axliⱪtin, yeǌi xarabtin,...» — ibraniy tilida muxu jümliniǌ bexida «qünki» bardur.

oƣli, Zǝkǝriya Xiloniniǌ oƣli.93

 6 Yerusalemƣa makanlaxⱪan barliⱪ Pǝrǝz jǝmǝtidikilǝr jǝmiy 
tɵt yüz atmix sǝkkiz kixi bolup, ⱨǝmmisi ǝzimǝtlǝr idi.
7 Binyaminniǌ ǝwladliridin: — Mǝxullamniǌ oƣli Sallu; Mǝxullam Yoǝdniǌ oƣli, Yoǝd 
Pidayaniǌ oƣli, Pidaya Kolayaniǌ oƣli, Kolaya Maaseyaⱨniǌ oƣli, Maaseyaⱨ Itiyǝlniǌ 
oƣli, Itiyǝl Yǝxayaniǌ oƣli. 8 Uniǌƣa ǝgǝxkǝnlǝr, Gabbay wǝ Sallay idi; xularƣa munasiwǝtlik 
jǝmiy toⱪⱪuz yüz yigirmǝ sǝkkiz kixi idi.94

 9 Zikriniǌ oƣli Yoel ularni baxⱪuridiƣan ǝmǝldar idi; 
Sinuaⱨniǌ oƣli Yǝⱨuda xǝⱨǝrniǌ muawin ⱨakimi idi.95

10 Kaⱨinlardin: — Yoaribniǌ oƣli Yǝdaya bilǝn Yaⱪin, 11 xundaⱪla Hudaniǌ ɵyiniǌ bax ƣojidari 
Seraya; Seraya Ⱨilⱪiyaniǌ oƣli, Ⱨilⱪiya Mǝxullamniǌ oƣli, Mǝxullam Zadokniǌ oƣli, Zadok 
Merayotniǌ oƣli, Merayot Ahitubniǌ oƣli idi; 12 yǝnǝ uniǌ ⱪerindaxliridin ibadǝthanidiki 
hizmǝttǝ bolƣanlardin jǝmiy sǝkkiz yüz yigirmǝ ikki kixi bar idi; yǝnǝ Yǝroⱨamniǌ oƣli Adaya 
bar idi; Yǝroⱨam Pelaliyaniǌ oƣli, Pelaliya Amziniǌ oƣli, Amzi Zǝkǝriyaniǌ oƣli, Zǝkǝriya 
Paxhurniǌ oƣli, Paxhur Malkiyaniǌ oƣli idi; 13 uniǌ ⱪerindaxliriniǌ ⱨǝmmisi jǝmǝt 
baxliⱪi bolup, jǝmiy ikki yüz ⱪiriⱪ ikki kixi idi; yǝnǝ Azarǝlniǌ oƣli Amaxsay bar idi; Azarǝl 
Ahzayniǌ oƣli, Ahzay Mǝxillimotniǌ oƣli, Mǝxillimot Immǝrniǌ oƣli idi; 14 yǝnǝ ularniǌ 
ⱪerindaxliridin, palwan-ǝzimǝtlǝrdin, jǝmiy bir yüz yigirmǝ sǝkkiz kixi bar idi; Gedolimniǌ 
oƣli Zabdiyǝl ularni baxⱪuridiƣan ǝmǝldar idi.
15 Lawiylardin: — Ⱨaxxubniǌ oƣli Xemaya bar idi; Ⱨaxxub Azrikamniǌ oƣli, Azrikam 
Ⱨaxabiyaniǌ oƣli, Ⱨaxabiya Bunniniǌ oƣli idi; 16 yǝnǝ Lawiylarniǌ ⱪǝbilǝ baxliⱪliri bolƣan 
Xabbitay bilǝn Yozabad bolup, Hudaniǌ ɵyiniǌ texidiki ixlarƣa mǝs’ul idi. 17 Yǝnǝ Mikaniǌ 
oƣli Mattaniya dua waⱪitlirida tǝxǝkkür-rǝⱨmǝtlǝr eytixⱪa yetǝkqilik ⱪilatti; Mika Zabdiniǌ 
oƣli, Zabdi Asafniǌ oƣli idi; Bakbukiya ⱪerindaxliri iqidǝ muawinliⱪ wǝzipisini ɵtǝytti; 
yǝnǝ Xammuaniǌ oƣli Abda bar idi; Xammua Galalniǌ oƣli, Galal Yǝdutunniǌ oƣli idi. 
18 Muⱪǝddǝs xǝⱨǝrdǝ turuwatⱪan Lawiylarniǌ ⱨǝmmisi ikki yüz sǝksǝn tɵt kixi idi.
19 Dǝrwaziwǝnlǝrdin: — dǝrwazilarda kɵzǝttǝ turidiƣan Akkub bilǝn Talmon wǝ ularniǌ 
ⱪerindaxliri bar idi; ular jǝmiy bir yüz yǝtmix ikki kixi idi.
20 Ⱪalƣan Israillar, kaⱨinlar, Lawiylar Yǝⱨudiyǝ xǝⱨǝrliridǝ, ⱨǝrbiri ɵz mirasida makanlaxti.
21 Ibadǝthaniniǌ hizmǝtkarliri bolsa Ofǝl dɵǌigǝ makanlaxti; ibadǝthaniniǌ hizmǝtkarlirini 
Ziha bilǝn Gixpa baxⱪurdi.96

22 Yerusalemda Lawiylarni baxⱪurƣuqi Baniniǌ oƣli Uzzi idi; Bani Ⱨaxabiyaniǌ oƣli, 
Ⱨaxabiya Mattaniyaniǌ oƣli, Mattaniya Mikaniǌ oƣli idi — demǝk, Uzza Asafniǌ 
ǝwladliridin, yǝni Hudaniǌ ɵyidiki hizmǝtkǝ mǝs’ul bolƣan ƣǝzǝlkǝxlǝrdin idi. 23 Qünki 
padixaⱨ ular toƣruluⱪ yarliⱪ qüxürgǝn bolup, ƣǝzǝlkǝxlǝrniǌ ⱨǝr künlük ozuⱪ-tülükini, 
xundaⱪla ɵtǝydiƣan wǝzipisini bekitkǝnidi.97

24 Yǝⱨudaniǌ oƣli Zǝraⱨniǌ ǝwladliridin Mǝxǝzabǝlniǌ oƣli Pitaⱨiya puⱪralarniǌ barliⱪ 
ixlirida padixaⱨniǌ mǝsliⱨǝtqisi idi.98

25 Yeza-ⱪixlarⱪlar wǝ ularƣa tǝwǝ ǝtrapidiki jaylarda Yǝⱨudalardin bǝziliri turatti; Kiriat-Arba 
wǝ uniǌ tǝwǝsidiki yeza-kǝntlǝrdǝ, Dibon wǝ uniǌ tǝwǝsidiki yeza-kǝntlǝrdǝ, Yǝkabziyǝl 
wǝ uniǌ tǝwǝsidiki yeza-kǝntlǝrdǝ, 26 xundaⱪla Yǝxua, Moladaⱨ, Bǝyt-Pǝlǝt, 27 Ⱨazar-Xual, 
Bǝǝr-Xeba wǝ uniǌ tǝwǝsidiki yeza-kǝntlǝrdǝ, 28 Ziklag, Mikona wǝ uniǌ tǝwǝsidiki yeza-

11:5 «Zǝkǝriya Xiloniniǌ oƣli» — bǝzi tǝrjimilǝrdǝ «Zǝkǝriya Xelaⱨniǌ ǝwladliridin idi» dǝp tǝrjimǝ ⱪilinidu (Yar.» 
46:12, «Qɵl.» 26:20ni kɵrüǌ).
11:8 «xularƣa munasiwǝtlik jǝmiy toⱪⱪuz yüz yigirmǝ sǝkkiz kixi idi» — baxⱪa birnǝqqǝ hil tǝrjimiliri uqrixi mumkin.
11:9 «Sinuaⱨ» — yaki «Ⱨasinoaⱨ».
11:21 «Ofǝl» — («dɵǌ» degǝn mǝnidǝ) Yerusalemdiki egiz rayon idi.
11:23 «ⱨǝr künlük ozuⱪ-tülükini, xundaⱪla...» — buniǌ baxⱪa birhil tǝrjimisi «ⱨǝr künlük mǝs’uliyiti, yǝni...».
11:24 «padixaⱨniǌ mǝsliⱨǝtqisi» — ibraniy tilida «padixaⱨniǌ yenida turƣuqi» degǝn sɵzlǝr bilǝn ipadilinidu. 
«Padixaⱨ» muxu yǝrdǝ Pars padixaⱨini kɵrsitidu, ǝlwǝttǝ.

kǝntlǝrdǝ, 29 Ən-Rimmon, Zoraⱨ, Yarmut,99

 30 Zanoaⱨ, Adullam wǝ bu ikki yǝrgǝ tǝwǝ ⱪixlaⱪlarda, 
Laⱪix wǝ uniǌƣa tǝwǝ yǝrlǝrdǝ, Azikaⱨ wǝ uniǌƣa tǝwǝ yeza-kǝntlǝrdǝ makanlaxti; ular 
makanlaxⱪan yǝrlǝr Bǝǝr-Xebadin taki Ⱨinnom jilƣisiƣa ⱪǝdǝr sozuldi.
31 Binyaminlar bolsa Geba, Mikmax, Ayja, Bǝyt-Əl wǝ uniǌ tǝwǝsidiki yeza-kǝntlǝrdǝ,100

 32 bǝziliri 
Anatot, Nob, Ananiya, 33 Ⱨazor, Ramaⱨ, Gittaim, 34 Ⱨadid, Zǝboim, Niballat, 35 Lod, Ono, xundaⱪla 
Ⱨünǝrwǝnlǝr jilƣisida makanlaxⱪanidi.
36 Əslidǝ Yǝⱨudiyǝgǝ tǝyinlǝngǝn Lawiylar ⱪisimliridin bǝziliri Binyamin ⱪǝbilisiniǌ zeminiƣa 
makanlaxti.

Birinqi «ⱪaytix»ta ⱪaytip kǝlgǝn kaⱨinlar wǝ Lawiylar

12 1 Xealtiyǝlniǌ oƣli Zǝrubbabǝl wǝ Yǝxua bilǝn birliktǝ sürgünlüktin qiⱪⱪan kaⱨin 
wǝ Lawiylar tɵwǝndikilǝr: — kaⱨinlar Seraya, Yǝrǝmiya, Əzra,101

 2 Amariya, Malluⱪ, Ⱨatt
ux,3 Xekaniya, Rǝⱨum, Mǝrǝmot, 4 Iddo, Ginnitoy, Abiya,102

 5 Miyamin, Maadiya, Bilgaⱨ, 6 Xemaya, 
Yoarib, Yǝdaya, 7 Sallo, Amok, Ⱨilⱪiya wǝ Yǝdaya. Bular bolsa Yǝxuaniǌ künliridǝ kaⱨin 
bolƣanlar wǝ ularniǌ ⱪerindaxliriniǌ jǝmǝt baxliⱪliri idi.
8 Lawiylardin bolsa Yǝxua, Binnuiy, Kadmiyǝl, Xǝrǝbiya, Yǝⱨuda, Mattaniyalar; Mattaniya wǝ 
uniǌ ⱪerindaxliri tǝxǝkkür-rǝⱨmǝtlǝr eytixⱪa mǝs’ul boldi. 9 Ularniǌ ⱪerindaxliri Bakbukiya 
bilǝn Unni nɵwiti boyiqǝ ular bilǝn udulmu’udul hizmǝttǝ turatti.
10 Yǝxuadin Yoyakim tɵrǝldi, Yoyakimdin Əliyaxib tɵrǝldi, Əliyaxibtin Yoyada tɵrǝldi,103

 11 Yoya-
dadin Yonatan tɵrǝldi, Yonatandin Yaddua tɵrǝldi. 12 Yoyakimniǌ künliridǝ kaⱨinlardin 
jǝmǝt baxliⱪi bolƣanlar munular: — Seraya jǝmǝtigǝ Meraya; Yǝrǝmiya jǝmǝtigǝ Ⱨananiya; 
13 Əzra jǝmǝtigǝ Mǝxullam; Amariya jǝmǝtigǝ Yǝⱨoⱨanan;14 Meliku jǝmǝtigǝ Yonatan; Xǝbaniya 
jǝmǝtigǝ Yüsüp;104

 15 Ⱨarim jǝmǝtigǝ Adna; Merayot jǝmǝtigǝ Ⱨǝlkay;16 Iddo jǝmǝtigǝ Zǝkǝriya; 
Ginniton jǝmǝtigǝ Mǝxullam; 17 Abiya jǝmǝtigǝ Zikri; Minyamin bilǝn Moadiyalarniǌ jǝmǝtigǝ 
Piltay; 18 Bilgaⱨ jǝmǝtigǝ Xammua; Xemaya jǝmǝtigǝ Yǝⱨonatan; 19 Yoarib jǝmǝtigǝ Matti-
nay; Yǝdaya jǝmǝtigǝ Uzzi; 20 Sallay jǝmǝtigǝ Kallay; Amok jǝmǝtigǝ Ebǝr;105

 21 Ⱨilⱪiya jǝmǝtigǝ 
Ⱨasabiya; Yǝdaya jǝmǝtigǝ Nǝtanǝl.
22 Əliyaxib, Yoyada, Yoⱨanan wǝ Yadduaniǌ künliridǝ Lawiylarniǌ jǝmǝt baxliⱪliri 
tizimlanƣan wǝ ohxaxla, Pars padixaⱨi Darius tǝhttiki qaƣlarƣiqǝ kaⱨinlarmu tizimlinip 
kǝlgǝn. 23 Jǝmǝt baxliⱪi bolƣan Lawiylar taki Əliyaxibniǌ nǝwrisi Yoⱨananniǌ waⱪtiƣiqǝ 
tǝzkirinamidǝ tizimlinip kǝlgǝn.106107

 24 Lawiylarniǌ jǝmǝt baxliⱪi bolƣan Ⱨasabiya, Xǝrǝbiya, 
Kadmiyǝlniǌ oƣli Yǝxualar ⱪerindaxliri bilǝn udulmu’udul turup, Hudaniǌ adimi Dawutniǌ 
ǝmri boyiqǝ nɵwǝtlixip mǝdⱨiyǝ-munajat, tǝxǝkkür-rǝⱨmǝtlǝr eytip turatti. 25 Mattaniya, Bak-
bukiya, Obadiya, Mǝxullam, Talmon bilǝn Akkublar dǝrwaziwǝnlǝr bolup, sepil ⱪowuⱪliriniǌ 
ambarliriƣa ⱪaraytti.
26 Bu kixilǝr Yozadakniǌ nǝwrisi, Yǝxuaniǌ oƣli Yoyakimniǌ künliridǝ, xuniǌdǝk waliy 
Nǝⱨǝmiya bilǝn tǝwratxunas kaⱨin Əzraniǌ künliridǝ wǝzipigǝ tǝyinlǝngǝn.108

11:29 «Zoraⱨ» — yaki «Zoreaⱨ».
11:31 «Ayja» — «Ayja»niǌ yǝnǝ bir ismi «Ayi».
12:1 «...kaⱨinlar Seraya, Yǝrǝmiya, Əzra,...» — bu Əzra «Əzra» degǝn kitabtiki «Əzra» ǝmǝs. «Tǝwratxunas Əzra» bolsa, 
Zǝrubbabǝldin 90 yildin keyin Yerusalemƣa kǝlgǝn.
12:4 «Ginnitoy» — yaki «Ginniton».
12:10 «Yoyada» — yaki «Yǝⱨoyada».
12:14 «Meliku» — yaki «Malluⱪ».       «Xǝbaniya» — bǝzi ⱪǝdimiy kɵqürmilǝrdǝ «Xekaniya» deyilidu.
12:20 «Sallay» — yaki «Sallu».
12:23 «Əliyaxibniǌ nǝwrisi» — ibraniy tilida «Əliyaxibniǌ oƣli».     «tǝzkirinamǝ» — bu kitab Tǝwrattiki «Tarih-tǝzkirǝ» 
degǝn ⱪisim ǝmǝs; «Tarih-tǝzkirǝ»dǝ undaⱪ tizimlik yoⱪ.
12:23 1Tar. 9:10-34
12:26 «bu kixilǝr ... waliy Nǝⱨǝmiya bilǝn tǝwratxunas kaⱨin Əzraniǌ künliridǝ wǝzipigǝ tǝyinlǝngǝn» — Lawiylar 

Yeǌi sepilniǌ Hudaƣa atap tapxuruluxi
27 Yerusalem sepilini Hudaƣa atap tapxurux murasimi ɵtküzülidiƣan qaƣda, jamaǝt La-
wiylarni turƣan ⱨǝrⱪaysi jaylardin izdǝp tepip, ularni tǝxǝkkür-rǝⱨmǝtlǝr eytix, ƣǝzǝl 
oⱪux, qaǌ, tǝmbur wǝ qiltarlarni qelixⱪa, huxal-huramliⱪ bilǝn atap tapxurulux murasimi 
ɵtküzüxkǝ Yerusalemƣa elip kǝldi. 28 Ƣǝzǝlkǝxlar Yerusalemniǌ ǝtrapidiki tüzlǝǌliktin, 
Nitofatliⱪlarniǌ yeza-kǝntliridin, 29 Bǝyt-Gilgaldin, Geba bilǝn Azmawǝt etizliⱪliridin 
yiƣilƣanidi; qünki ƣǝzǝlkǝxlar Yerusalemniǌ tɵt ǝtrapiƣa ɵzlirigǝ mǝⱨǝllǝ-ⱪixlaⱪlar 
ⱪuruwalƣanidi. 30 Kaⱨinlar bilǝn Lawiylar ɵzlirini paklidi, andin hǝlⱪni wǝ sepil dǝrwazilirini 
ⱨǝm sepilniǌ ɵzinimu paklidi.
31 Mǝn Nǝⱨǝmiya Yǝⱨudaniǌ ǝmirlirini baxlap sepilƣa qiⱪip, tǝxǝkkür-ⱨǝmdusana 
oⱪuydiƣan ikki qoǌ ǝtrǝt adǝmni uyuxturdum, bir ǝtrǝt sepilniǌ oǌ tǝripidǝ «Tezǝk 
ⱪowuⱪi»ƣa ⱪarap maǌdi, 32 ularniǌ arⱪisidin Ⱨoxaya bilǝn Yǝⱨudaniǌ ǝmirliriniǌ yerimi 
maǌdi; 33 yǝnǝ Azariya, Əzra, Mǝxullam, 34 Yǝⱨuda, Binyamin, Xemaya, Yǝrǝmiyamu maǌdi; 
35 xuniǌdǝk kaⱨinlarniǌ oƣulliridin bǝziliri ⱪolliriƣa kanay alƣan ⱨalda maǌdi: — Ular-
din Yonatanniǌ oƣli Zǝkǝriya bar idi (Yonatan Xemayaniǌ oƣli, Xemaya Mattaniyaniǌ 
oƣli, Mattaniya Mikayaniǌ oƣli, Mikaya Zakkurniǌ oƣli, Zakkur Asafniǌ oƣli idi). 36 Uniǌ 
ⱪerindaxliridin Xemaya, Azarǝl, Milalay, Jilalay, Maayi, Nǝtanǝl, Yǝⱨuda, Ⱨananiyalar bar idi; 
ular ⱪolliriƣa Hudaniǌ adimi Dawutniǌ sazlirini elixⱪanidi; tǝwratxunas Əzra ularniǌ bexi-
da maǌƣanidi. 37 Ular «Bulaⱪ ⱪowuⱪi»ƣa kelip «Dawutniǌ xǝⱨiri»niǌ pǝlǝmpiyigǝ qiⱪip, 
«Dawutniǌ ordisi»din ɵtüp, künqiⱪix tǝrǝptiki «Su ⱪowuⱪi»ƣa kǝldi.
38 Tǝxǝkkür-ⱨǝmdusana oⱪuydiƣan ikkinqi ǝtrǝt sol tǝrǝp bilǝn maǌdi, mǝn wǝ jamaǝtniǌ 
yerimi ularniǌ arⱪidin meǌip, sepil üstidǝ «Humdanlar munari»din ɵtüp, udul «Kǝǌ 
sepil»ƣiqǝ meǌip,109

 39 «Əfraim ⱪowuⱪi», «Kona ⱪowuⱪ», «Beliⱪ ⱪowuⱪi» üstidin ɵtüp, 
«Ⱨananiyǝl munari» wǝ «Yüzniǌ munari»din ɵtüp, udul «Ⱪoy ⱪowuⱪi»ƣa kelip, andin 
«Ⱪarawullar ⱪowuⱪi»da tohtiduⱪ.110

 40 Andin tǝxǝkkür-ⱨǝmdusana oⱪuydiƣan ikki ǝtrǝt adǝm 
Hudaniǌ ɵyidǝ ɵz orunlirida turdi; mǝn bilǝn ǝmǝldarlarniǌ yerimimu xu yǝrdǝ turduⱪ; 
41 kaⱨinlardin Eliakim, Maaseyaⱨ, Minyamin, Migaya, Əlyoyinay, Zǝkǝriya bilǝn Ⱨananiyalar 
karnaylirini elip turuxti; 42 yǝnǝ Maaseyaⱨ, Xemaya, Əliazar, Uzzi, Yǝⱨoⱨanan, Malkiya, Elam 
bilǝn Ezǝrmu turuxti; ƣǝzǝlkǝxlǝr Yizraⱪiyaniǌ yetǝkqilikidǝ jaraǌliⱪ ƣǝzǝl oⱪuxti. 43 Xu 
küni jamaǝt naⱨayiti qoǌ kɵlǝmlik ⱪurbanliⱪlarni sundi ⱨǝm bǝk huxal bolup ketixti, qünki 
Huda ularni zor xadliⱪ bilǝn xadlandurƣanidi; ayallar bilǝn balilarmu xundaⱪ xadlandi; Yeru-
salemdiki bu huxalliⱪ sadaliri yiraⱪ-yiraⱪlarƣa aǌlandi.

Lawiylar bilǝn kaⱨinlarƣa kerǝklik nǝrsilǝrniǌ ⱨazirlinixi
44 U qaƣda bir ⱪisim kixilǝr kɵtürmǝ ⱪurbanliⱪlar, dǝslǝpki pixⱪan ⱨosullar wǝ ɵxrilǝrni 
saⱪlaydiƣan hǝzinǝ-ambarlarƣa mǝs’ul boluxⱪa tǝyinlǝndi; ⱨǝrⱪaysi xǝⱨǝrlǝrdiki etizliⱪlardin, 
Tǝwrat ⱪanunida kaⱨinlarƣa wǝ Lawiylarƣa berixkǝ bǝlgilǝngǝn ülüxlǝr xu yǝrdǝ saⱪlinatti. 
Qünki Yǝⱨuda hǝlⱪi ɵz hizmitidǝ turuwatⱪan kaⱨinlar bilǝn Lawiylardin huxal idi. 45 Kaⱨinlar 
bilǝn Lawiylar, ƣǝzǝlkǝxlǝr bilǝn dǝrwaziwǝnlǝrmu, ɵz Hudasiniǌ tapiliƣan wǝzipisini wǝ 
xuniǌdǝk paklax wǝzipisiniǌ ⱨǝmmisini Dawutniǌ wǝ uniǌ oƣli Sulaymanniǌ ǝmri boyiqǝ 
ɵtǝytti.111

 46 Qünki ⱪǝdimdǝ, Dawutniǌ wǝ Asafniǌ künliridǝ, ƣǝzǝlkǝxlǝrgǝ yetǝkqilik ⱪilixⱪa 
ⱨǝm Hudaƣa tǝxǝkkür-ⱨǝmdusana küylirini oⱪuxⱪa yetǝkqilǝr bolƣanidi. 47 Zǝrubbabǝlniǌ 

wǝ kaⱨinlarniǌ nǝsǝbnamiliri nemixⱪa xunqǝ muⱨim? Ɵziniǌ kelip qiⱪixi ispatlanmiƣanlar kaⱨinliⱪ hizmǝttǝ 
yaki ibadǝthanidiki Lawiylarƣa ait hizmǝttǝ boluxⱪa muyǝssǝr bolalmaytti. Bügüngǝ ⱪǝdǝr Yǝⱨudiylar arisida kimlǝr 
Lawiylardin, kimlǝr kaⱨinlar jǝmǝtidin ikǝnliki hatirilinip kǝlmǝktǝ.
12:38 «sol tǝrǝp» — ibraniy tilida «tǝtür tǝrǝp».
12:39 «Yüzniǌ munari» — yaki «Meaⱨniǌ munari».      «Ⱪarawullar ⱪowuⱪi» — yaki «Zindan dǝrwazisi».
12:45 1Tar. 25

künliridǝ wǝ Nǝⱨǝmiyaniǌ künliridǝ ƣǝzǝlkǝxlǝrniǌ wǝ dǝrwaziwǝnlǝrniǌ ülüxlirini, ⱨǝr 
künlük tǝminatini pütkül Israil hǝlⱪi berǝtti; ular yǝnǝ Lawiylar üqün muⱪǝddǝs ⱨesablanƣan 
nǝrsilǝrni ülǝxtürüp berǝtti; Lawiylarmu muⱪǝddǝs ⱨisablanƣan nǝrsilǝrdin Ⱨarunniǌ 
ǝwladliriƣa berip turatti.

Ammoniylar bilǝn Moabiylarniǌ muⱪǝddǝs ɵygǝ kirixigǝ ruhsǝt ⱪilinmasliⱪi

13 1 Xu kündǝ Musaniǌ kitabi jamaǝt aldida oⱪup berildi, kitabta: Ammoniylar bilǝn 
Moabiylar mǝǌgü Hudaniǌ jamaitigǝ kirmisun,112

 2 Qünki ular Israillarni ozuⱪluⱪ wǝ 
su ǝkilip ⱪarxi almay, ǝksiqǝ ularni ⱪarƣaxⱪa Balaamni yalliwalƣan; ⱨalbuki, Hudayimiz u 
ⱪarƣaxlarni bǝht-bǝrikǝtkǝ aylanduruwǝtkǝn, dǝp yezilƣan sɵzlǝr qiⱪti.113114

 3 Xundaⱪ boldiki, 
jamaǝt bu ⱪanun sɵzlirini aǌlap barliⱪ xalƣut kixilǝrni ilƣap qiⱪiriwǝtti.

Tobiyaniǌ ɵy saymanliriniǌ qiⱪirip taxlinixi
4 Bu ixtin awwal, Hudayimizniǌ ɵyiniǌ hǝzinisini baxⱪuruxⱪa mǝs’ul kaⱨin Əliyaxib 
Tobiyaniǌ tuƣⱪini bolup,115

 5 uniǌƣa kǝǌri bir ɵyni tǝyyarlap bǝrgǝnidi. Xu ɵydǝ ilgiri axliⱪ 
ⱨǝdiyǝlǝr, mǝstiki, ⱪaqa-ⱪuqa, xuniǌdǝk Lawiylar, ƣǝzǝlkǝxlǝr wǝ dǝrwaziwǝnlǝrgǝ berixkǝ 
buyrulƣan axliⱪ ɵxrilǝr, yeǌi xarab wǝ yeǌi zǝytun meyi, xundaⱪla kaⱨinlarƣa atalƣan 
«kɵtürmǝ ⱪurbanliⱪ»lar saⱪlinatti. 6 Bu waⱪitlarda mǝn Yerusalemda ǝmǝs idim; qünki Babil 
padixaⱨi Artahxaxtaniǌ ottuz ikkinqi yili mǝn padixaⱨniǌ yeniƣa ⱪaytip kǝtkǝnidim; bir 
mǝzgildin keyin mǝn yǝnǝ padixaⱨtin ruhsǝt elip 7 Yerusalemƣa ⱪaytip barsam, Əliyaxibniǌ 
Hudaniǌ ɵyidiki ⱨoylilarda Tobiyaƣa ɵy ⱨazirlap bǝrgǝnlikidǝk rǝzil ixni uⱪtum. 8 Bu ix meni 
ⱪattiⱪ azablidi, mǝn Tobiyaniǌ ɵyidiki barliⱪ ɵy jaⱨazlirini ⱪoymay talaƣa taxlatⱪuziwǝttim. 
9 Mǝn yǝnǝ ǝmr ⱪilip, u ɵylǝrni paklatⱪuzup, andin Hudaniǌ ɵyidiki ⱪaqa-ⱪuqa, axliⱪ ⱨǝdiyǝlǝr 
bilǝn mǝstikni u yǝrgǝ ǝkirgüzüp ⱪoydum.

Lawiylarƣa ⱨǝdiyǝ ⱪilinidiƣan ɵxrilǝrniǌ yeǌiwaxtin bekitilixi
10 Mǝn yǝnǝ hǝⱪlǝrniǌ Lawiylarniǌ elixⱪa tegixlik ülüxlirini bǝrmigǝnlikini, ⱨǝtta wǝzipigǝ 
ⱪoyulƣan Lawiylar bilǝn ƣǝzǝlkǝxlǝrniǌ ⱨǝrbiriniǌ ɵz yǝr-etizliⱪiƣa ⱪeqip kǝtkǝnlikini 
bayⱪidim; 11 xuǌa mǝn ǝmǝldarlar bilǝn soⱪuxup, ularni ǝyiblǝp: — Nemixⱪa Hudaniǌ ɵyi 
xundaⱪ taxliwetildi?! — dǝp, Lawiylarni yiƣip ularni ilgiriki orniƣa yeǌiwaxtin turƣuzdum.116  
12 Andin barliⱪ Yǝⱨudiyǝ hǝlⱪi axliⱪ ɵxrisini, yeǌi xarab wǝ yeǌi zǝytun meyini hǝzinǝ-
ambarliriƣa elip kelip tapxurdi. 13 Mǝn hǝzinǝ-ambarlarƣa mǝs’ul boluxⱪa hǝziniqi-
ambarqilarni tǝyinlidim; ular kaⱨin Xǝlǝmiya, tǝwratxunas Zadok bilǝn Lawiylardin bolƣan 
Pidaya idi; ularniǌ ⱪol astida Mattaniyaniǌ nǝwrisi, Zakkurniǌ oƣli Ⱨanan bar idi; qünki 
bularniǌ ⱨǝmmisi sadiⱪ, ixǝnqlik dǝp ⱨesablinatti; ularniǌ wǝzipisi ⱪerindaxliriƣa tegixlik 
ülüxlǝrni ülǝxtürüp berix idi.
14 — «Aⱨ Hudayim, muxu ix yüzisidin meni yad ǝyligǝysǝn, Hudayimniǌ ɵyi wǝ uniǌƣa ait 
hizmǝtlǝr üqün kɵrsǝtkǝn meⱨrimni ɵqürüwǝtmigǝysǝn!»117

13:1 Ⱪan. 23:2, 4, 5
13:2 «Hudayimiz u ⱪarƣaxlarni bǝht-bǝrikǝtkǝ aylanduruwǝtkǝn» — «Ⱪan.» 23:5ni kɵrüǌ. «Rut»diki «ⱪoxumqǝ 
sɵz»imizdǝ xu ix toƣruluⱪ tohtilimiz.
13:2 Qɵl. 22:5; Yǝ. 24:9
13:4 «kaⱨin Əliyaxib Tobiyaniǌ tuƣⱪini bolup...» — yaki «kaⱨin Əliyaxib Tobiya bilǝn ⱪoyuⱪ munasiwǝttǝ bolup...».
13:11 «Lawiylarni yiƣip» — ibraniy tilida «ularni yiƣip».
13:14 «uniǌƣa ait hizmǝtlǝr» — yaki «uniǌ (yǝni, ibadǝthaniniǌ) hizmǝtqiliri».

Hǝlⱪⱪǝ xabat künini ⱨɵrmǝtlǝxni jekilǝx
15 Xu künlǝrdimu mǝn Yǝⱨudiyǝdǝ bǝzilǝrniǌ xabat künliridǝ xarab kɵlqǝklirini qǝylǝwatⱪinini, 
ɵnqilǝrni baƣlap, bularni wǝ xuniǌdǝk xarab, üzüm, ǝnjür wǝ ⱨǝrhil yüklǝrni exǝklǝrgǝ artip, 
toxup yürgǝnlikini kɵrdüm; ular bularni Yerusalemƣa xabat künidǝ elip kirdi; ularniǌ muxu 
ax-tülüklǝrni setip yürgǝn küni mǝn ularni guwaⱨliⱪ berip agaⱨlandurup ⱪoydum.
16 Yǝnǝ Yǝⱨudiyǝdǝ turuwatⱪan bǝzi Turluⱪlar beliⱪ wǝ ⱨǝrhil mal-tawarlarni toxup kelip xa-
bat küni Yǝⱨudiyǝliklǝrgǝ satidikǝn, yǝnǝ kelip bularni Yerusalemda satidikǝn!118

 17 Xu sǝwǝbtin 
mǝn Yǝⱨudiyǝ ǝmirliri bilǝn soⱪuxup, ularni ǝyiblǝp: — Silǝrniǌ xabat künini bulƣap, rǝzil 
ix ⱪilƣiniǌlar nemisi?119

 18 Ilgiri ata-bowaǌlar ohxax ixni ⱪilƣan ǝmǝsmu, xuniǌ bilǝn Hu-
dayimiz bizniǌ beximizƣa wǝ bu xǝⱨǝrgǝ ⱨazirⱪi bu balayi’apǝtni yaƣdurƣan ǝmǝsmu? 
Əmdi silǝr xabat künini bulƣap, Israilniǌ bexiƣa Hudaniǌ ƣǝzipini tehimu yaƣduridiƣan 
bolduǌlar, dedim.
19 Xuǌa, xundaⱪ boldiki, xabat künidin ilgiri, gugum sayisi Yerusalem ⱪowuⱪliriƣa qüxkǝn 
waⱪtida, mǝn xǝⱨǝr ⱪowuⱪlirini etixni buyrudum wǝ xuniǌdǝk xabat küni ɵtüp kǝtküqǝ 
ⱪowuⱪlarni aqmasliⱪ toƣrisida buyruⱪ qüxürdum. Mǝn yǝnǝ ⱨeqⱪandaⱪ yükniǌ toxulup 
ⱪowuⱪlardin kirgüzülmǝsliki üqün hizmǝtkarlirimniǌ bǝzilirini xǝⱨǝr ⱪowuⱪliriƣa kɵzǝtqi 
ⱪilip turƣuzup ⱪoydum.120

 20 Xundaⱪ bolsimu sodigǝrlǝr wǝ ⱨǝrhil mal-tawar satidiƣanlar bir-ikki 
ⱪetim Yerusalemniǌ sirtida tünidi. 21 Mǝn ularni agaⱨlandurup: — Silǝr nemixⱪa sepilniǌ al-
dida tünǝysilǝr? Yǝnǝ xundaⱪ ⱪilidiƣan bolsaǌlar, mǝn üstüǌlarƣa ⱪol salimǝn, dewidim, ular 
xuniǌdin baxlap xabat künidǝ kǝlmidi.121

 22 Andin xabat küniniǌ muⱪǝddǝslikini saⱪlax üqün, 
mǝn Lawiylarƣa: — Ɵzüǌlarni paklaǌlar; andin kelip sepil dǝrwazilirini beⱪiǌlar, dedim. 
— «I Hudayim, muxu ix yüzisidinmu meni yad ǝyligǝysǝn, Ɵzüǌniǌ zor ɵzgǝrmǝs muⱨǝbbitiǌ 
bilǝn meni ayiƣaysǝn!»

Yat ǝlliklǝr bilǝn nikaⱨlinixniǌ mǝn'i ⱪilinixi
23 Xu künlǝrdǝ mǝn yǝnǝ Axdod, Ammon wǝ Moab ⱪizlirini hotunluⱪⱪa alƣan bǝzi Yǝⱨudalarni 
bayⱪidim. 24 Ularniǌ pǝrzǝntliriniǌ yerimi Axdodqǝ sɵzlǝydikǝn (wǝ yaki yuⱪiriⱪi ǝllǝrniǌ 
biriniǌ tilida sɵzlǝydiƣan) wǝ Yǝⱨudiy tilida xɵzliyǝlmǝydikǝn. 25 Mǝn ularni soⱪuxup 
ǝyiblidim, ularni ⱪarƣidim, bir nǝqqisini urup qaq-saⱪallirini yuldum, Hudaniǌ nami bilǝn 
ⱪǝsǝm iqküzüp: — Silǝrniǌ ⱪizliriǌlarni ularniǌ oƣulliriƣa bǝrmǝysilǝr, oƣulliriǌlarƣimu, 
ɵzüǌlarƣimu ulardin ⱪiz almaysilǝr! 26 Israil padixaⱨi Sulayman muxundaⱪ ixlarda gunaⱨ sa-
dir ⱪilƣan ǝmǝsmu? Nurƣun ǝllǝr arisida uniǌƣa ohxax ⱨeqⱪandaⱪ padixaⱨ yoⱪ idi; u ɵz 
Hudasi tǝripidin sɵyülgǝn, Huda uni pütkül Israil üstigǝ padixaⱨ ⱪilip tikligǝn bolsimu, lekin 
ⱨǝtta unimu yat ǝllik ayallar azdurup gunaⱨⱪa patⱪuzƣan.122

 27 Əmdi silǝrniǌ gepiǌlarƣa kirip 
bundaⱪ qoǌ rǝzillik ⱪilip, yat ǝllik ⱪizlarni elip Hudayimizƣa wapasizliⱪ ⱪilimizmu? — dedim.
28 Bax kaⱨin Əliyaxibniǌ nǝwrisi, Yoyadaniǌ oƣulliridin biri Ⱨoronluⱪ Sanballatniǌ küyoƣli 
idi; mǝn uni yenimdin ⱪoƣliwǝttim.
29 — «I Hudayim, Sǝn ularni yadiǌda tutⱪaysǝn, qünki ular kaⱨinliⱪⱪa daƣ tǝgkügüqilǝr, 
kaⱨinliⱪ ⱨǝm Lawiylarƣa tǝwǝ ǝⱨdinimu bulƣiƣuqilardur!».
30 Xuniǌ bilǝn mǝn ularni yat ǝlliklǝrniǌ bulƣaxliridin neri ⱪilip paklandurdum wǝ kaⱨinlar 
bilǝn Lawiylarniǌ wǝzipilirinimu yeǌiwaxtin bǝlgilǝp, ⱨǝrkimni ɵziniǌ ixiƣa igǝ ⱪildim. 

13:16 «Yǝⱨudiyǝdǝ turuwatⱪan..» — yaki «Yerusalemda turuwatⱪan..». Ibraniy tilida «xu yǝrdǝ turuwatⱪan..».
13:17 Mis. 20:8; Law. 19:30
13:19 «xabat künidin ilgiri» — oⱪurmǝnlǝrniǌ esidǝ barki, ottura xǝrⱪtǝ yeǌi kün kǝqtǝ, kün petixi bilǝn baxlinidu 
(mǝsilǝn, «Yar.» 1:5ni kɵrüǌ).
13:21 «mǝn üstüǌlarƣa ⱪol salimǝn» — ibraniy tilida «üstüǌlarƣa bir ⱪol ǝwǝtimǝn» — Bu ibraniy tilida (yenik bir 
ipadǝ bolƣaqⱪa) yumurluⱪ gǝp idi.
13:26 1Pad. 11:4; 1Pad. 3:13; 2Tar. 1:12

31 Mǝn yǝnǝ ɵz waⱪtida otun-yaƣaq elip kelinixi wǝ dǝslǝpki ⱨosulni yǝtküzüp turuxⱪimu 
adǝm orunlaxturdum. 

 «Aⱨ Hudayim, meni yadiǌda tutup, maǌa xapaǝt kɵrsǝtkǝysǝn!».

Ⱪoxumqǝ sɵz
Adǝttikigǝ ohxax, biz kitabniǌ barliⱪ ayǝtliri üstidǝ ǝmǝs, bǝlki bir-ikki alaⱨidǝ ⱪiziⱪ nuⱪta 

üstidǝ yaki oⱪurmǝnlǝrniǌ kɵǌlidǝ pǝyda bolux mumkinqiliki bolƣan birnǝqqǝ soallar 
üstidǝ tohtilimiz.

Dua toƣruluⱪ sawatlar

Mǝzkur ⱪisⱪa kitab arⱪiliⱪ dua-tilawǝt ⱪilix toƣruluⱪ birnǝqqǝ muⱨim ixlarni ɵginiweliximiz 
mumkin. Ulardin biri Nǝⱨǝmiyaniǌ ɵziniǌ dua ⱪilix adǝtlirini tǝpsiliy kɵzitixtin qiⱪidu. U ɵz 
hǝlⱪiniǌ ǝhlaⱪiy wǝ roⱨiy qüxkünlükidin, xundaⱪla biqarǝ ⱨalitidin intayin eqinip, kɵzigǝ yax 
alidu (1:4). Mana bu Ⱨǝmmigǝ Ⱪadirdin jawablarƣa erixidiƣan dualarniǌ mǝnbǝsi wǝ siridur. 
Bu baxⱪilarƣa ⱨǝⱪiⱪiy kɵǌül bɵlüxtur.

Yǝnǝ biri uniǌ 2:4-5dǝ hatirilǝngǝn duasidin kelidu. Bǝzi alimlar bu duani uniǌ «oⱪ 
duasi» dǝp ataydu. Padixaⱨ uniǌdin: «Nemǝ tǝlipiǌ bar?» dǝp sorixi bilǝnla u: «Mǝn 
asmandiki Hudaƣa dua ⱪilip,...  (andin) padixaⱨⱪa ... sɵz ⱪildim» dǝydu.

Bu dua toƣruluⱪ tɵwǝndikilǝrni bayⱪaymiz: — 

(a) 	Bu dua ünlük oⱪulƣan ǝmǝs idi;
(ǝ) 	U duani kɵzini yummay, kɵzi oquⱪ ⱨalda dua ⱪilidu (bǝzilǝr «dua ⱪilƣanda kɵzümni 

yumuxum kerǝk, dǝp oylaydu);
(b) 	Duani hizmǝt üstidǝ ⱪilƣan;
(p) 	Uniǌ duasi ɵzi bilmǝydiƣan tilda ǝmǝs, bǝlki ɵz ana tilda bolƣan bolsa kerǝk; 
(t) 		Mǝlum yɵnilixkǝ ⱪarap, yaki mǝlum «muⱪǝddǝs jay»da yaki adǝmniǌ teni alaⱨidǝ bir 

ⱨalǝttǝ (mǝsilǝn, yuyulƣan, alaⱨidǝ kiyim-keqǝk kiygǝn ⱨalǝttǝ) oⱪulƣan ǝmǝs idi.
(q) 	Dua naⱨayiti ⱪisⱪa wǝ pǝⱪǝt kɵǌlidila ⱪilinƣan;
(j) 		Bu duani Huda ⱪobul ⱪildi wǝ jawab bǝrdi.

Rǝbbimiz Əysa Mǝsiⱨ bizgǝ ɵgǝtkinidǝk, dualarniǌ Huda tǝripidin ijabǝt ⱪilinixi üqün 
uzun ya kɵp ⱪetim ⱪaytlinixi zɵrür bolmaydu: — «Dua-tilawǝt ⱪilƣanda, butpǝrǝs yat 
ǝlliklǝrdikidǝk ⱪuruⱪ gǝplǝrni tǝkrarlawǝrmǝǌlar. Qünki ular degǝnlirimiz kɵp bolsa Huda 
tiliginimizni qoⱪum ijabǝt ⱪilidu, dǝp oylaydu» («Mat.» 6:7). Huda adǝmniǌ qin kɵǌlidin 
ⱪilinƣan duasiƣila ⱪaraydu; uniǌdin baxⱪa ⱨeqnemigǝ ⱪariƣan ǝmǝs; demǝk, xǝkil uniǌ 
aldida ⱨeq muⱨim ǝmǝstur.

Nǝⱨǝmiyaniǌ harakteri

Biz yuⱪirida Nǝⱨǝmiyaniǌ: —

(a) 	xad-huramliⱪⱪa tolƣan kixi; 
(ǝ) 	dua-tilawǝtkǝ berilgǝn kixi ikǝnlikini bayⱪiduⱪ. Biz yǝni u toƣrisida tɵwǝndiki ixlarni 

bayⱪaymiz: —
(b) 	U insandin ǝmǝs, bǝlki Hudadinla ⱪorⱪidiƣan, jür’ǝtlik adǝm idi (6:5-9, 10-14);

(p) 	U kǝmtǝr adǝm idi (mǝsilǝn, u padixaⱨ tǝripidin waliy dǝp tiklǝngǝnlikini biwasitǝ 
tilƣa almaydu; sepil ⱪuruluxi toƣruluⱪ u: «Bu ⱪuruluxni Hudayimiz Ɵzi elip barƣan 
ix» dǝydu (6:16));

(t) 		kɵyümqan adǝm idi (ⱪǝrzlǝrgǝ boƣulƣanlar üqün ⱨǝrikǝt ⱪilidu, 5:1-13);
(q) 	U sehiy, kɵksi-ⱪarni kǝǌ adǝm idi («waliyliⱪ nan» hirajitini hǝlⱪtin almaytti; ɵyidikilǝr 

wǝ ⱨǝr küni tǝrǝp-tǝrǝptin yeniƣa kelidiƣan barliⱪ meⱨmanliriƣa ketidiƣan 
qiⱪimlarnimu ɵz yenidin qiⱪiratti. 5:1-13ni kɵrüǌ. U Artahxaxtaniǌ yenida ixligǝn 
waⱪtida helila pulluⱪ bolup ⱪalƣanidi);

(j) U ǝmǝliy adǝm, ⱨǝⱪiⱪiy yetǝkqi idi; realliⱪⱪa yüzlinidiƣan, tǝwǝkkül ⱪilixtin 
ⱪorⱪmaydiƣan adǝm idi. Ⱨǝmmǝ ixlarda ɵzi baxlamqi bolatti (4:23); adǝm küqigǝ ⱨajiti 
qüxkǝndǝ u awwal ɵz adǝmlirini aldiƣa ⱪoyatti (13:19). 

Huda muxu künlǝrdǝ ɵz jamaitidǝ xundaⱪ adǝmlǝrni bizgǝ ata ⱪilƣay!

Yerusalem ⱪandaⱪsigǝ xundaⱪ harabǝ bolup kǝtti? Sepilni ⱪaytidin ⱪurux 
nemixⱪa xunqǝ muⱨim?

«Yerusalemniǌ sepili bolsa ɵrüwetildi, ⱪowuⱪlirimu kɵydürüwetildi» (1:3); «Xǝⱨǝr qoǌ 
ⱨǝm kǝǌri bolƣini bilǝn aⱨalǝ az, ɵylǝr tehi selinmiƣanidi» (7:4).

Zǝrubbabǝlniǌ yetǝkqiliki astida bolƣan birinqi «ⱪaytix», xundaⱪla ibadǝthaniniǌ 
yeǌiwaxtin ⱪuruluxidin toⱪsan yil keyin, xǝⱨǝrniǌ xundaⱪ harabǝ ⱨalǝttǝ turiwerixi kɵp 
adǝmlǝrgǝ ⱨǝyran ⱪalarliⱪ ix bolƣan boluxi mumkin. Muⱪǝddǝs ibadǝthaniniǌ ⱪaytidin ⱪuruluxi, 
xübⱨisizki, Hudaniǌ pilanida birinqi orunda turatti; uniǌ muⱨimliⱪi Ⱨagay wǝ Zǝkǝriya 
pǝyƣǝmbǝrlǝr tǝripidin eniⱪ tǝstiⱪlandi. Lekin xǝⱨǝrniǌ ɵzi nemǝ sǝwǝbtin toluⱪ ⱪurulmidi?

Esimizdǝ tutuximiz kerǝkki: — 

(a) Huda Ɵz hǝlⱪigǝ: «Silǝr yolumda meǌip Maǌa tayanƣan bolsaǌlar silǝrni 
bǝrikǝtlǝymǝn», dǝp kɵp ⱪetim wǝdǝ ⱪilƣan. Əgǝr uniǌ yollirida maǌmisa, ularniǌ ⱨali 
barƣanseri bǝttǝr bolup ketǝtti («Law.» 26:14-17, «Ⱪan.» 28-bab). Xuniǌdǝk sürgünlüktin 
ⱪaytⱪanlar ibadǝthanini ⱪuruxtin erixkǝn tǝjribini, ⱪazanƣan iman-etiⱪad wǝ xuniǌdǝk 
muyǝssǝr ⱪilinƣan bǝht-bǝrikǝtlǝrni yǝnǝ tǝrk ǝtkǝn bolsa, undaⱪta Huda ularni mǝlum birhil 
tǝrbiyilik jaza astida ⱪalduruxi mumkin idi. Yerusalem aⱨalisi bǝk az bolƣanliⱪi wǝ 
düxmǝnlǝrniǌ ⱨujumliriƣa oquⱪ turƣan ⱨaliti bundaⱪ tǝrbiyǝ-jazaniǌ bir ⱪismi bolƣan 
bolsa kerǝk.

(ǝ) Ⱪaytip kǝlgǝn hǝlⱪniǌ kɵpinqisi intayin namrat idi. Ularniǌ ǝtrapidiki ǝllǝr iqidǝ 
nurƣunliƣan ⱪaraⱪqilar wǝ bulaǌqilar bar idi («Əzra» 8:31). Undaⱪ ǝⱨwalda hǝlⱪlǝr 
Yerusalemda ǝmǝs, bǝlki kiqikrǝk xǝⱨǝrlǝrdǝ olturaⱪlixixni halaytti; undaⱪ xǝⱨǝrlǝrniǌ 
ǝtrapiƣa sepil yasax Yerusalemdiki qoǌ sepilni yasaxtin kɵp asan idi. Uniǌ üstigǝ, nurƣun 
kiqik xǝⱨǝrlǝrniǌ ǝtrapidiki etizlar Yerusalemniǌkigǝ nisbǝtǝn munbǝtrǝk idi.

Yerusalemdiki ǝⱨwalniǌ dǝrwǝⱪǝ xundaⱪ ikǝnliki mǝzkur kitabniǌ 11-babida roxǝn 
kɵrünidu. Yerusalemƣa ihtiyarǝn makanlaxmaⱪqi bolƣanlar ⱪalƣan hǝlⱪ tǝripidin tolimu 
tǝriplinidu. Ⱨazirⱪi zamanlarda kɵp kixilǝrniǌ ɵz dɵlitiniǌ paytǝhtidǝ intayin turƣusi bar, 
lekin xu dǝwrdǝ paytǝht Yerusalemƣa ⱪaytix hǝtǝrlik ⱨǝm muxǝⱪⱪǝtlik ǝⱨwalƣa qüxüxkǝ 
barawǝr idi.

(b) Yerusalem sepilidǝk xunqǝ qoǌ ⱪurulux üqün kɵp kixilǝr birlixixi, ⱨǝmkarlixixi kerǝk 
idi; iman-etiⱪad sus bolsa undaⱪ birlixix, ⱨǝmkarlixix mumkin bolmaytti.

(p) Yerusalem sepiliniǌ wǝ ⱪowuⱪliriniǌ ⱪuruluxi Nǝⱨǝmiya kelixidin burunla bir yǝrgǝ 
berip ⱪalƣan boluxi mumkin, lekin nǝtijǝ 1:4dǝ tǝswirlǝngǝndǝk idi: — «Yerusalemniǌ sepili 
bolsa ɵrüwetildi, ⱪowuⱪlirimu kɵydürüwetildi». Bundaⱪ ǝⱨwal düxmǝnlǝrniǌ bulaǌ-
talaǌqiliⱪ mǝⱪsiti bilǝn ⱨujumliriniǌ nǝtijisi bolatti. Ətrapida sepili bolmisa, kim Yerusalemda 
turuxni halaytti?

Bu tǝrǝptǝ Israil Hudaniǌ düxmǝnliriniǌ aⱨanǝt wǝ mazaⱪ obyekti bolup ⱪalƣanidi; 
Hudaniǌ hǝlⱪiniǌ paytǝhti yoⱪtur! Ibadǝthaniniǌ ɵzi, ibadǝthaniƣa yandax ⱪǝl’ǝ, 
«Dawutniǌ xǝⱨiri» ⱪatarliⱪ mustǝⱨkǝm kiqik jaylar wǝ birnǝqqǝ mudapiǝlik munarladin 
baxⱪa, xǝⱨǝrniǌ mudapiǝsi yoⱪ idi (2:8, 3:1, 11, 15, 19, 25, 7:2, 12:37-39).

Xuniǌ üqün Hudaniǌ pilanida sepilniǌ ⱪuruluxi muⱨim bir basⱪuq bolup, Mǝsiⱨniǌ 
dunyaƣa kelixi üqün birhil tǝyyarliⱪ idi. Bu waⱪittin baxlap Yǝⱨya pǝyƣǝmbǝr kelip 
Mǝsiⱨniǌ padixaⱨliⱪini jakarliƣuqǝ bolƣan tɵt yüz ǝllik yilda Huda Malaki pǝyƣǝmbǝrniǌ 
bexaritidin baxⱪa (Tǝwrat, «Malaki») Ɵz hǝlⱪigǝ bexarǝt bǝrmǝy, jimjit boluwalidu. Ⱨalbuki, 
«Yerusalem wǝ sepilniǌ ⱪayta ⱪuruluxi toƣrisidiki yarliⱪ» qüxürülgǝndin baxlap Hudaniǌ 
«bexarǝtlik saiti» Mǝsiⱨniǌ kelixiniǌ waⱪti-saitigiqǝ bolƣan ariliⱪtiki waⱪitni qikildap 
sanap berǝlǝytti: —

«Xuni bilixiǌ wǝ qüxinixiǌ kerǝkki, Yerusalemni yeǌibaxtin ǝsligǝ kǝltürüp bina ⱪilix 
buyruⱪi jakarlanƣandin tartip, Mǝsiⱨ degǝn ǝmir mǝydanƣa qiⱪⱪuqǝ yǝttǝ ⱨǝssǝ «yǝttǝ waⱪit» 
ⱪoxulƣan atmix ikki ⱨǝssǝ «yǝttǝ waⱪit» ɵtidu. Yerusalem xǝⱨiri yeǌibaxtin bina ⱪilinip, 
mǝydan-koqilar wǝ sepil-istiⱨkam barliⱪⱪa kǝltürülidu, ǝmma bu bisǝrǝmjan künlǝrdǝ bolidu» 
(«Dan.» 9:25). 

«Daniyal»diki izaⱨatlarda wǝ «ⱪoxumqǝ sɵz»imizdǝ biz bu ajayib bexarǝt üstidǝ tohtalduⱪ. 
Hudaniǌ hǝlⱪi bu bexarǝtniǌ Mǝsiⱨniǌ kelixi bilǝn ǝmǝlgǝ axuruluxini kütkünidǝ, Daniyal 
pǝyƣǝmbǝrniǌ baxⱪa bexarǝtliri, bolupmu «Daniyal» 11-babtiki bexarǝtlǝr axu tɵt yüz 
«jimjitliⱪ» yillarda ularniǌ kɵǌlini riƣbǝtlǝndürüp turatti.

Əzra bilǝn Nǝⱨǝmiyadin ibarǝt bu ikki zatniǌ munasiwiti

Tǝwratxunas bolƣan kaⱨin Əzra Nǝⱨǝmiyadin awwal ⱪaytip kǝlgǝn bolup, u ibadǝthanida 
ɵtküzülidiƣan ibadǝttǝ, halayiⱪniǌ Tǝwrat ⱪanuniƣa bolƣan ⱨɵrmiti wǝ nikaⱨ jǝⱨǝttiki 
islaⱨatlarƣa türtkǝ wǝ ilⱨam bolƣanidi. Uniǌdin keyin kǝlgǝn Nǝⱨǝmiyaniǌ kɵǌül bɵlgini 
awwal Yerusalemniǌ sepilini ⱪayta ⱪuruxtin ibarǝt idi. Bu ixlarniǌ tǝrtipi Hudaniǌ Ɵz 
ailisini idarǝ ⱪilixidiki roⱨiy tǝrtiptǝ mutlǝⱪ toƣridur — «Awwal iqidiki ixlar, andin sirttiki 
ixlar» degǝn tǝrtip bǝk muⱨim roⱨiy prinsiptur. Keyin, mǝzkur kitabta Nǝⱨǝmiya bilǝn 
Əzraniǌ ⱨǝmkarlixip ixligǝnlikini kɵrimiz; bu ix ularniǌ tüp mǝⱪsǝtliriniǌ ǝmǝliyǝttǝ bir 
ikǝnlikini ispatlaydu.

Ⱨǝzriti Əzra ǝslidǝ bir tǝrǝp ⱪilƣan («Əzra» 9-10-bab) «butpǝrǝs ⱪiz-ayallar bilǝn 
nikaⱨlinix», xundaⱪla «yat ǝlliklǝrniǌ ɵrp-adǝtliri bilǝn bulƣinix» degǝn mǝsililǝr, xundaⱪla 
xuniǌƣa ohxap ketidiƣan baxⱪa ⱪilmixlar Nǝⱨǝmiyaniǌ künliridǝ yǝnǝ pǝyda bolƣanliⱪi 
oⱪurmǝnlǝrgǝ bǝlkim sǝl ⱨǝyran ⱪalarliⱪ tuyuluxi mumkin («Nǝⱨǝmiya» 5- wǝ 13-bablarni 
kɵrüǌ). Əzra hǝlⱪniǌ bundaⱪ ⱪilmixlirini ǝyiblimǝmti? U muxu ixlar aldida süküt ⱪilip 

turdimu? U nǝdǝ idi? Biz uniǌ bundaⱪ ⱪilmixlarƣa kari bolmiƣiniƣa ixǝnmǝymiz. Muⱪǝddǝs 
yazmilarda mǝlum ixlar toƣrisida gǝp bolmisa bizmu ⱨeqnemǝ deyǝlmǝymiz, ǝlwǝttǝ, biraⱪ 
Əzraniǌmu Nǝⱨǝmiyaƣa ohxaxla ǝslidǝ Pars padixaⱨi Artahxaxta tǝripidin waliyliⱪⱪa 
tǝyinlǝngǝnlikini bilimiz. Xuniǌ bilǝn u waliyliⱪ hizmitini («Əzra» 7:11-28) ada ⱪilip bolƣandin 
keyin padixaⱨniǌ yeniƣa ⱪaytip berixi mumkin idi. Nǝⱨǝmiyamu xuniǌƣa ohxax boluxi 
kerǝk idi («Nǝⱨ.» 13:6).

Əzra keyin ismi-jismiƣa layiⱪ (uniǌ ismi «yardǝm» degǝn mǝnidǝ) Nǝⱨǝmiyaƣa yardǝm 
berixkǝ yǝnǝ bir ⱪetim Pǝlǝstingǝ kelidu (8:1ni kɵrüǌ). Əmǝliyǝttǝ Əzraniǌ birinqi ⱪetimⱪi 
kelixidin «butpǝrǝslǝr bilǝn nikaⱨlinix» mǝsilisi yǝnǝ pǝyda bolƣuqǝ 28-29 yil ɵtkǝn boluxi 
mumkin (13:1, 5-6ni kɵrüǌ). Ariliⱪta Nǝⱨǝmiya Pars paytǝhtigǝ berip kǝlgǝnidi. Xuniǌ bilǝn 
uniǌ wǝ xundaⱪla Əzra yoⱪ bolƣan waⱪitlarda iman-etiⱪadniǌ xundaⱪ suslinip kǝtkǝnlikini 
bayⱪax ⱨeq ǝjǝblinǝrlik ix ǝmǝs.

